
Шара қатпар-қатпар құпияны қой-
науына  бүккен шаһардың Қамыс қаладан 
Қызылордаға дейінгі аралық тағы тарихы-
нан аз-кем хабар беретін театрландырылған 
көрініспен ашылды. Одан кейін 
Мемлекеттік хатшы Елбасының құттықтау 
хатын оқып берді. 

– Бұл – талай тума талант, би-ше-
шендер, жыр дүлдүлдері, көр некті ақын-
жазушылар дүниеге келген киелі топырақ. 
Бүгін Сырдарияның сол жағалауындағы 
құрылысты көріп, қаланың даму 
көрсеткішімен танысып, қуандым. Ел ыры-
сын еселеуде, аймақ абыройын арттыруда 

әрбір қызылордалықтың еңбегі, үлесі бар 
екені даусыз, – деді Гүлшара Әбдіқалықова.

Аймақ басшысы құттықтау сөзінде 
Қызылорданың өткеніне көз жүгіртіп, 
бола шағын баянды ету жолында ауқымды 
жұмыс жасалып жатқанын айт ты. Да-
рия жағалауындағы шаһардың сәулеті 
мен дәулеті астасқан еліміздегі көрікті 
қалалардың бірі болатынына сенім білдірді. 

– Қызылорда қаласының ертеңін жар-
қын ету бағытында тынымсыз тір лік, 
елеулі еңбек еткен ел азаматтары, аға буын 
өкілдері ортамызда отыр. Осы салтанатты 
сәтті пайдаланып, Сыр жұртшылығы аты-
нан сіздердің ел үшін еткен еңбектеріңізге, 
туған жерге деген жанашырлықтарыңызға 
зор ризашылығым мен шексіз алғысымды 
жеткіземін, – деді өңір жетекшісі. 

Салтанатты шара барысында мерей-
тойға арналған мерекелік медальдар-
мен ел дамуына үлес қосып жүрген 
бірқатар азамат марапатталды. Олардың 
қатарында Мемлекеттік хатшы Гүлшара 
Әбдіқалықова, Ақтөбе облысының әкімі 
Бердібек Сапарбаев, ғалым, математика-

физика ғылымдарының докторы, профес-
сор, ҚР ҰҒА академигі Асқар Жұмаділдаев, 
Елтаңба авторы, профессор, «Құрмет» 
орденінің иегері Жандарбек Мәлібековтер 
бар. Осы арада Ақтөбе облысының әкімі 
Б.Сапарбаев құттықтау сөз сөйлеп, ыстық 
ықыласын жеткізді. Мерекелік кеш 
концерттік бағдарламаға ұласты. 

***
Сондай-ақ, осы күні орталық алаңда 

эстрада өкілдерінің қатысуымен гала-кон-
церт болды. Гала-концертте об лыс әкімі 
Қырымбек Көшербаев көп шілікті айтулы 
күнмен құттықтады. Мерейтой құрметіне 
орай, Нұржамал Үсенбаева, Бақтияр 
Тайлақбаев, Жеңіс Сейдоллаұлы, Гүлнұр 
Оразымбетова, Мәдина Сәдуақасова, 
Қайрат Нұртас, Төреғали Төреәлі сын-
ды әншілер Қызылорда аспанын 
әнмен көмкеріп, қала тұрғындары мен 
қонақтарына керемет көңіл-күй сыйлады. 
Мерекелік отшашу елдің рухын көтерген 
тойдың  ғажайып тартуына айналды. 

«СБ» ақпарат.

Қызылордам – 
Қызыр-Ордам – 
Бақ қонған,
Жетпісімде – 
Жас балаша 
         шаттанған: 
Шешем – 
Жарқын – 
Тоқсан жасап Төріңде, 
Әкем – 
Кеткен: 
Мәңгілікке – 
«Аттанған»!

Сенен таптым – 
Жаныма не керегін, 
Жүрегімді – 
Мейіріңе бөледім: 
Сенде – 
Алғашқы 
     Махаббатым – 
Оянып, 
Сенде туған – 
Менің Тұңғыш   
             Өлеңім!

Тәркін көріп – 
Темір-Бұғау – 
Қарғының, 
Өтті...
Кетті – 
Өксік толы Зар-Күнің:
«Қызылдығың» – 
Қалды Тарих Бетінде, 
Ұйыған Қан –
Ұятындай Арлының...

Қосын жегіп, 
Қамын ойлап – 
«Өзгенің»,
Жаза басып,
Жаңсақ кеткен – 
Кездерің,
Болған...
Бірақ,
Айнып – 
Алтын-Қалпыңнан,
Атам-Қазақ – 
Болмысыңнан –
Безбедің!

...Бүгін – 
Бостан,
Ніл-Көк – 
Аспан түстесің,
Ғаламати – 
Ерен-Ғайып Күштесің:
Сүйінгеннен,
Дос – 
Көңілін марқайтып,
Күйінгеннен
Дұшпан – 
«Бармақ» тістесін!

Тауан тартып – 
Тәуелсіздік Жолында,
Күй-Кешкенсің:
Ат – 
Жалы, 
Атан – 
Қомында!
...Ұжымаққа – 
Айнал, 
Сырдың Бойын – 
Иендеп:

Рухы – 
Биік...
Ұлың-Қызың – 
Барында!

Тасты – 
Жарып,
Тау – 
Қопарған, 
Ұландар!
Көкті – 

Шарлап,
Күн – 
Барлаған,
Қырандар!
Ұландардың:
Амандығын – 
Тілеңдер!
Қырандардың:
Есендігін – 
Сұраңдар!

Құпия-Тылсым – 
Құдіретің – 
Жар Маған, 
Танып-Білсін – 
Ғажабыңды – 
Бар Ғалам:
Ажарыңды – 
Жырға қоссын – 
Күллі Әлем,
Қызылордам – 
Күй-Қиялым – 
Арман-Ән?!

Қызыл-Ордам,
Қызыр-Ордам – 
Киелім,
Тәубем – 
Менің...
Талып – 
Арқа-Сүйерім!
...Қайран – 
Қылған...
Құдіретіңе – 
Қорқыт-Құлданып:
Шаршау – 
Шәуен...
Шайыр-Басымды – 
Иемін!!!

Иран-ҒАЙЫП,
ақын,

Мемлекеттік 
сыйлықтың иегері.

Этноауылда жағалай қоныстанған киіз 
үйлерде қала тарихы мен елдегі өзгеріс, 
тың бастамалардан хабардар ететін көрме 
дайындалған. Ал арнайы тігілген ақ шатырларда 
қала мейрамханалары ұлттық ас мәзірін, шаруа 
қожалықтары қымыз, шұбат, қауын, қарбызды  
қала тұрғындары мен қонақтарына тарту етті. 
Сондай-ақ, бір мезетте 200-ге тарта домбырашы 
күй тартып, Қорқыт даласы күмбірлеген күйге 
тұнды.  

Мерекеге орай қалаға қарасты шаруашылық 
құрылымдары фестивальға 600 литр қымыз, 600 
литр шұбат, 8 тонна қауын мен қарбыз, 100 келі 
қауын қақ пен қауын құрт, 200 қорап бауырсақ 
әкелген. Жалпы фестивальдағы барлық өнімдер 
елге тегін үлестірілді. Шара барысында асық ату, 
тоғызқұмалақ, қол күрес сынды спорттық сайыс-
тар ұйымдастырылып, үздіктер анықталды. 

Сапар барысында Гүлшара Наушақызы 
Әбділдә Тәжібаев атындағы облыстық ғылыми 
әмбебап кітапхана жұмысымен танысты.  Мұнда 
«Аrt студия» жас суретшілерінің туындыларын 
тамашалап, Қалтай Мұхамеджановтың жеке 
кітапханасын, «Шаңырақ» интеллектуалды 
орталығын аралап көрді. Бүгінде кітапханадағы 
кітап саны – 412 472 дана. Заман талабына 
сәйкес, оқырмандар арасында емін-еркін қарым-
қатынас орнататын, жастарға ыңғайлы алаң 
жасау мақсатында кітапханадан «BOOК кафе» 
және коворкинг орталығы ашылған. Ал Қалтай 
Мұхамеджановтың жеке кітапханасында 8 мыңға 

жуық кітап, жазушының жеке заттары, жазу 
құралдары, кәдесыйлары мен портреті қойылған. 

Мұнан кейін Мемлекеттік хатшы ІТ орта-
лық тың жұмысымен танысты. Жастардың ақ-
параттық-коммуникациялық технология лар 
са  ла  сындағы стартап жобаларын қол дауға бағыт-
та лаған ІТ орталықта түрлі ро бото техникалық 
прототиптердің өндірістік жобаларын әзірлеуге 
мүмкіндік бар. Бүгінде аймақта барлық сала 

бойынша цифрландыру жұмыстары қарқынды. 
Облыс әкімінің орынбасары Евгений Ким биыл 
ақылды басқару бағыты бойынша білім беру, 
денсаулық сақтау, тұрғын үй-коммуналдық 
шаруашылық, көлік және қауіпсіздік саласы 
бойынша 37 жобаны жүзеге асыру басталғанын 
айтты. Айталық, білім беру саласы бойынша 
аймақтағы 293 мектеп толығымен «Күнделік» 
электронды журналына көшсе, денсаулық сақтау 

саласында «Damu med» мобильді қосымшасы 
қолданысқа енгізілді. Салада бүгінгі күні 25 
медициналық нысан электрондық форматқа 
көшсе, жылдың аяғына дейін 62 құжат электрон-
ды форматқа көшіріледі. Сондай-ақ, қазіргі кезде 
қаладағы 19 көппәтерлі тұрғын үй «E-Shanyraq» 
жүйесіне қосылған. Ал көлік секторын циф-
рландыру қызмет көрсету сапасын 30 процент-
ке арттырды. Мұнан өзге аймақта цифрлан-
дыру бағытында тың бастамалар, оқушыларға 
цифрлық білім беру жұмыстары жолға қойылған.

***
Мемлекеттік хатшының сапары   

 Назарбаев зияткерлік мектебінде жал ғас
ты. Онда алдымен облыстық білім бас
қармасының басшысы Майра Мелдебекова 
саланың даму барысы туралы баяндады. 

Бүгінде аймақта 655 балабақша тіркелген 
болса, соның 396-сы немесе 71%-і мемлекет пен 
жекеменшік әріптестігі аясында жұмыс істеп 
тұр. 2015 жылы 3 және 6 жас аралығындағы 
бүлдіршіндерді мектепке дейінгі тәрбиемен 
толық қамти отырып, Қызылорда облысы «Ба-
лапан» бағдарламасын мерзімінен бұрын орын-
дады. Биыл тұңғыш рет сәбиді үйден шықпай-ақ 
балабақша кезегіне қоюға, кезектің жылжуын 
қадағалауға, қызмет ақысын электронды жүйе 
арқылы төлеуге мүмкіндік беретін «Электронды 
балабақша» жүйесі іске қосылды. 

– Жалағаш ауданының Шәменов ауы лындағы 
биыл апатты деп танылған мектептен басқа об-
лыста апатты жағдайдағы мектептер жоқ. Үш ау-
ысымды білім беру мәселесі оң шешімін тапты. 
Білім саласын цифрландыру жұмысы қарқынды 
жүріп жатыр, – деді Майра Мелдебекова. 

Қызылорда қаласының 
200 жылдық мерейтойына қатысушыларға

Құрметті қызылордалықтар!

Баршаңызды Қызылорда қаласының 200 жылдық мерейтойымен 
құттықтаймын!

Ерте замандардан бері ұлтымыздың ұйытқысы болған Сыр 
өңірі – қазақ баласы үшін қашан де қадірлі. Қобыз атасы – Қорқыт 
бабамызға топырақ осы даладан бұйырды. Осы байтақта қазақ 
жыршылық өнерінің айрықша мектебі қалыптасты.

Шығыс даналығында: «Халықтар қалаларды, ал қалалар 
мемлекетті құрайды» деген тәмсіл бар. Өркениеттің өлшеуіндей 
болған әсем қалалардың Сыр бойында болғаны да тегін емес. 
Әлеуметтік-саяси мақсаттарды жүзеге асыруда сол қалалардың 
маңызы ерекше болды. Бүгінгі Қызылорданың бағасы да солардан 
бір кем емес.

Алмағайып замандарда Сыр өңірі талай ұлт пен ұлысты жат деп 
жатсынбай, бауырына басты. Сасқанға – сая, жабырқағанға пана 
болды.

Алғашқы өнер-білім ордалары орын тепкен, ұлт зиялылары  
шоғырланған Қызылорда өңірі бүгінде Тәуелсіз Қазақстанның өсіп-
өркендеген іргелі облысына айналды. Қызылорда қаласы Сырдың 
сол жақ жағалауына  қарай кеңейіп, сәулеті мен дәулеті келіскен 
шаһарға ұласты. Жаңарған, жасарған Қызылорда – азаттығымыздың 
айқын көрінісі, ынтымағымыздың жемісі.

Берекелі Сыр жұртшылығына ырысты ынтымақ пен берекелі 
бақ тілеймін! Екі ғасыр қазақ топырағын тебірентіп, қазақ баласын 
тербетіп келе жатқан қасиетті жер аман болсын!

Нұрсұлтан НАЗАРБАЕВ.

Елбасы құттықтауы

Қазақстан Республикасының Президенті
Президент Республики Казахстан

АСТАНА, АҚОРДА                                                28 / 09 / 2018

ЖАЙНАЙ БЕР, ЖАСАМПАЗ ҚАЛА!

Кеше Қызылорда қаласының 200 жылдық 
мерейтойына арналған шаралар «Сыр сүлей
лері» аллеясында этноауылдан бастау алды. 
Мерекелік шараға өңірге жұмыс сапарымен кел
ген Қазақстан Республикасының Мемлекеттік 
хатшысы Гүлшара Әбдіқалықова, облыс әкімі 
Қырымбек Көшербаев қатысты. 

Қос ғасыр және жаңа дәуір

ЕЛДІҢ РУХЫН КӨТЕРГЕН ТОЙ
Қызылорда қаласының 200 жылдық 

мерейтойына арналған салтанатты шара 
кеше Н.Бекежанов атындағы облыстық 
қазақ музыкалық драма театрында өтті. 
Оған ҚР Мемлекеттік хатшысы Гүлшара 
Әбдіқалықова, облыс әкімі Қырымбек 
Көшербаев, Ақтөбе облысының әкімі 
Бердібек Сапарбаев, Сыр топырағынан 
шығып, ел дамуына үлес қосып жүрген 
белгілі азаматтар қатысты. 

ҚЫЗЫЛОРДАМ

Sapar

Keńes

Сыр өңірінде атадан балаға отбасылық 
құндылықтарды жеткізіп, жоғары кәсіби ма-
мандар әзірлеуге үлес қосып отырған еңбек 
әулеттері баршылық. Осы форум арқылы 
қаншама еңбек әулеттері облысқа ғана емес, 
республикаға танылды. Биылғы дәстүрлі 
шараға 9 әулет қатысты. Олардың ішінде 
теміржолшылар, малшылар, диқандар, 
ұстаздар, дәрігерлер, мәдениет, спорт және 
ішкі істер саласының мамандары бар. 

Шарада облыс әкімі қатысу шыларды 
«Еңбек күні» мереке сімен құттықтап, жылы 
лебізін арнады.

– Елбасы Жарлығымен бекітілген 
«Еңбек күні» мерекесін биыл бесінші рет 

атап өтіп отырмыз. Осы уақыт аралығында 
кәсіпті атадан балаға мирас еткен қаншама 
отбасын облысқа ғана емес, республика 
көлеміне таныта білдік. Біздің бүгінгі жас 
ұрпағымыз атакәсіптің қыр-сырын отбасы-
нан үйренсе, оны әрі қарай жалғастырса, 
мұның өзі бір тәрбие мектебі екендігі анық. 
Соның нәтижесінде өздеріңіз сияқты еңбек 
әулеттері қалыптасып жатса, бұл да бір 
ұлтымыздың рухани жаңғыруы болмақ. 
Жалпы, қоғам дамуының да, адамзат 
өркениетінің де өзегі – өнімді еңбек екені 
белгілі. Ендеше, әлемнің әміршісі – еңбек. 
«Табыстың басты кілті – еңбек» дейді дана 
халқымыз. Сол себепті біздің Жалпыға 

ортақ еңбек қоғамымыздың ең қадірлі 
тұлғасы еңбек адамы болып табылады,– 
деді аймақ басшысы.

Салтанат сахнасына көтерілген еңбек 
әулеттеріне облыс басшысы арнайы 
дайындалған статуэтка мен алғыс хат  табы-
стап, сый-сияпат көрсетті. 

Мәселен, білім беру саласы бойынша 
Қазалы ауданынан Сексенбаевтар әулеті ма-
рапатталды. Отбасының жалпы жұмыс өтілі 
305 жылды құрайды. Отбасында 20 адам 
ұстаздық етіп келеді. 

Мал шаруашылығы саласының үздігі – 
жалағаштық Ойнаровтар отбасы. Олардың 
еңбек өтілі – 142 жыл. Әулеттің үлкені Сай-
лау Ойнаров осы салада 40 жылдан бері 
еңбек етеді. 

Мәдениет саласындағы жалпы еңбек 
өтілі 166 жылға жеткен сырдариялық Садуа-
қасовтар мен спорттағы өтілі 80 жылдан 
асқан Елеусіновтер отбасы құрмет төрінен 
табылды. Ал, ауыл шаруашылығы бойынша 
Арал ауданынан Бердімағанбетовтер әулеті 

жеңімпаз атанды. Отбасының жалпы еңбек 
өтілі 257 жылды құрайды. 

Егін шаруашылығы саласынан 
Жаңақорған ауданы, Сүттіқұдық ауы лының 
тұрғыны Көкетовтер әу леті марапаттал-
ды. Отбасындағы 6 адам ның еңбек өтілі 58 
жылға жетіпті. 

Сонымен бірге Қызылорда қала сынан 
Өтегеновтердің теміржол шы лар әулеті 
де салтанат сахнасынан көрінді. Әулеттің 
осы салада еңбектенгеніне бес жүз жылдан 
асқан. Отбасының 27 мүшесі темір жол са-
ласында абыроймен қызмет атқарып келеді. 

Форумда сонымен қатар, кәсіп-
одақ тардың облыстық «Еңбек жолы» 
байқауының «Үздік жас маман» және 
«Жұмыс істейтін жастардың үздік тәлімгері»  
номи нация ларының жеңімпаздары да мара-
патталды.

Тағылымды шара соңы Сыр өнер-   
паздарының концертімен жал ғасты.

– Жоба үш кезеңде жүзеге асырылады. 
Бүгінгі таңда жобаның 2-кезеңі жүргізілуде. 
2016 жылдан бастап компания өз өнімдерін 
Тайвань, Ресей, АҚШ және Ұлыбританияға 
экспорттап жатыр. Осы жылдың 7 айында 
құны 658,2 млн теңгені құрайтын 120,9 тон-
на аммоний метаванадатын экспорттадық, – 
деді компания басшысы .

2016 жылдың қараша айында Лондонда 
«Ұлыбритания-Қазақстан Рес пуб ликасы»  
үкіметаралық ко мис  сия сы ның отырысында 
«Бала сауыс қандық» кен орнында қара тақ -
татасты автоклавты өңдеу» ин вестициялық 
жобасын жүзеге асыру келісіміне қол 
қойылды. Нәти же сінде, инвестициялық 
жобаның ІІ және ІІІ кезеңдерін іске асыруға 
«Ferro-Alloy Resources Limited» компания-
сы тарапынан 125 млн доллар көлемінде 
қар жыландыру туралы шешімі қабылданды. 

Облыс басшысы комбинат құры лы-
сын тездетіп бастау қажет тігін жет кізді. 
А.Кузнецов жер қой науын пайдалану жө-
ніндегі ми нистр  ліктермен арадағы жа -
салатын келісімді ұзарту мәселесінде кей  бір 
қиындықтар туындауына орай құры лысты 
бастау кешеуілдеп жат қанын айтты.

Облыс әкімі аталған келісімді ұзар  ту 
мәселесін тездетіп шешуде бар    лық тиіс-
ті көмек көрсету туралы ай   мақтық орган-
дардың басшыларына  тапсырма берді. Ал 
компания бас     шысына алдағы күндері құ-
рылыс кес  те сін жасап, ұсынуды есіне салып 
өтті. 

Бұдан соң басқосуда жаңа ин-
вестициялық жобалар туралы хабарламалар 
берілді. «Қуаттылығы 10 МВт күн-электр 
станциясын салу» инвестициялық жоба-
сы туралы болгариялық «ХидроЭнерд жи 
Компани» компаниясының бас директо-
ры Владимир Табутов әңгімелеп берді. 
Ол әуелі өз компаниясының әлемнің 
көптеген елдерінде күн-электр станци-
яларын салу тәжірибесі бар екенін атап 
өтті. «ХидроЭнерджи Компани» көктемгі 
аукционның қорытындысымен ҚР Энерге-
тика министрлігінің тізіміне электр қуа тын 
өндіретін компания ретінде ен гізілсе, жазда 
қуаттылығы 10 МВт  күн-электр станция-
сын салу жөнінде облыс әкім дігімен келі-
сімге қол қойды. Жо баның құны – 9 млн 
доллар. Құры лыс кезінде 65 адам жұмыспен 

қамтылатын болады. Жобаны 2019 жылдың 
аяғына дейін бітіру жоспарланып отыр. 
Қазіргі таңда құрылыс кезінде Жаңақорған 
ау  данынан қажетті электр энергия сын са-
тып алу жөнінде келісім жасалған.

Облыс әкімі осы орайда Жаңа қорған ау-
даны мен облыстық жер қаты настары бас-
қармасының басшыларына күн-электр стан-
циясы орналасатын жер учаскесіне қатыс ты 
барлық мәселелерді тездетіп шешіп беру ді 
тапсырды. Ал инвесторға жобаның бел-
гі лен  ген мерзімде аяқ талуы қажеттігін 
ескертті.

Қызылорда қаласында мұнай мен ілеспе 
газды өңдеу арқылы «А-95» жоғары маркалы 
бензин мен дизель отынын өндіретін зауыт 
салынатын болады. Бұл туралы осы жобаны 
жүзеге асыратын «GTL-Қазақстан» ЖШС-
ның атқарушы директоры Вячеслав Бернян 
ақпарат берді. Жо баның жалпы құны – 892 
млн теңге. Оның құрылысына 15 жұмысшы 
тар тылатын болса, іске қосылғаннан кейін 
11 адам тұрақты жұмыспен қамтылмақ. 
Зауыттың жылдық өнімі 20 мың тоннаны 
құрайды. 

Компания өкілі жобаны жүзеге асы-
ру үшін индустриялық аймақтан берілген 
орында  барлық коммуникациялар жүйесі 
ретімен жасалғанына ризашылығын 
білдірді. Сонымен бірге жақын арада 
қаржыландыру мәселесін толық шешіп 
болғаннан кейін  жобалық құжаттарды 
дайын дап, ол біткен соң құрылысты бас-
тай беретінін мәлімдеді. Осы жұ мыс тардың 
барлығы 17 айға жуық уақыт аралығында 
орында лып бі те  тін болады. Инвестор сон-
дай-ақ «ҚазТрансГаз Аймақ» АҚ-мен 
шикізат жөнінде келісімдер жасал ғанын  
жеткізді. Ал зауыт іске қосылғанда бензин 
мен дизель отынынан бөлек, басқа да қоспа 
түрлері өндірілетін болады.

Осы ретте облыс басшысы газ бай-
лығымыз саналғанымен, тәуел сіздікке ие 
болғаннан  бері эко номи камыз үшін жұмыс 
істеп келе жатпағанына назар аударды. 
Оның басты себебінің бірі – газ бағасының 
реттелмеуі. Ай мақ басшысы алдағы уақытта 
бұл мәселені жоғары деңгейде көтеруді 
және Тюменьде болғанда осы жоба  ның 
ұнағанын, оның біздің айма ғымыз үшін 
маңызды екенін айтып, жобаны жүзеге 
асыруға сәттілік тіледі.

АЙМАҚ ҮШІН 
МАҢЫЗДЫ
ЖОБАЛАР ЖҮЗЕГЕ 
АСЫРЫЛАДЫ

Қос ғасыр және жаңа дәуір

Облыс әкімі Қырымбек Көшербаевтың төрағалық етуімен 
өңірге инвестиция тарту және инвестициялық ахуалды жақсарту 
жөніндегі инвестициялық кеңестің отырысы өтті. Мұнда алдымен 
«Баласауысқандық» кен орнында  «Қара тақтатасты автоклавты 
қайта өңдеу» инвестициялық жобасын жүзеге асыру жөнінде «Балауса 
процессинг Компани» компаниясының директоры Андрей Кузнецов 
баяндады. 

ЕҢБЕК – ЕҢ БАСТЫ ҚҰНДЫЛЫҚ

– Қазақ – жабырқағанның жанынан 
табылып, жүрегінің жылуын, мейірімді 
алақанын ұсына білген ерекше халық. Бұл 
шара Сыр азаматтарының ауызбіршілігі 
мен ынтымағын, қамқор көңілі мен 

мейірбандығын көрсетеді. Қайырымды 
болу – біздің рухани дүниемізді жақсартып 
қана қоймай, әлемді де жақсы жағына 
өзгерте алады. «Ұлт Көшбасшысы, Ел-
басымыз  Нұрсұлтан  Әбішұлы  Назар-

баев: «Мұқтаж жандарға көмек көрсету 
және қайырымдылық іс-шара жасау – 
халқымыздың ежелден келе жатқан игі 
дәстүрі» екенін атай отырып, «Мемлекет пен 
бизнес экономикалық қана емес, әлеуметтік 
мәселелерді  шешуде де әріптес болуы тиіс» 
деген болатын. Биыл Қызылорда қаласының 
200 жылдық мерейтойы аясында арнайы 
бір күннің «Жүрек жылуы» атауымен 
қайырымдылыққа арналуының негізі осын-
да, – деді аймақ басшысы.

Акция аясында 45 автокөлікке ти-
елген азық-түлік өнімдері әлеуметтік 
қызметкерлер көмегімен барлық от басының 
үйлеріне жеткізіліп берілді. Сонымен қатар, 

акция шеңберінде орталық «Ақмешіт-
Сырдария» меші  тінің аумағында қаржылай 
көмек көрсеткісі келетіндерге  арнайы жәшік 
қойылды. Жалпы, қайырымдылық шарасын 
өткізу өңірде игі дәстүрге айналған. Өткен 
жылы 800 отбасыға 14500 млн теңгеге жуық 
көмек көрсетілсе, биыл Наурыз, Ораза айт 
және Құрбан айт мерекелерінде аймақтағы 
мыңдаған жанұяға қайырымдылық 
жасалған. Сондай-ақ, Қала күні мерекесіне 
орай игі іске әр аудан да үлес қосып, алдағы 
уақытта жалпы саны 700-ге жуық отбасыға 
қолдау көрсетпек. Бұл, әрине, Сыр елінің 
ынтымағы мен бірлігі, мәрттігі мен дархан 
көңілінің дәлелі.

«ЖҮРЕК ЖЫЛУЫ»
1000 ОТБАСЫҒА ЖОЛ ТАРТТЫ

СБ Айдана ЖҰМАДИНОВА.

Қызылорда қаласының 200 жылдық мерейтойы қарсаңында 
«Жүрек жылуы» қайырымдылық акциясы өтіп, көпбалалы және 
әлеуметтік жағынан аз қамтылған 1000 отбасы азық-түлікпен 
қамтамасыз етілді. Жиында облыс әкімі Қырымбек Көшербаев 
шараға атсалысқан Сыр жұртшылығына алғыс білдіріп, Қала күні 
мерекесімен құттықтады.

Айнұр БАТТАЛОВА.СБ

А.Тоқмағамбетов атындағы қалалық мәдениет үйінде «Еңбек күні» 
мерекесіне орай «Ата кәсіп – алтын мұра» атты V облыстық еңбек 
әулеттерінің форумы өтті. Форумға облыс әкімі Қырымбек Көшербаев 
қатысты.

Робототехника, компьютерлерді бағдар-
ламалау сынды күрделі істерді еркін меңгерген 
балалардың бір шоғыры Назарбаев зияткерлік 
мектебінде білім алуда. Өйткені, олар цифрлан-
дыру заманында мұның қаншалықты маңызды 
екенін жақсы түсінеді. Білім ошағындағы нано-
технология, биотехнология кабинеттері олардың 
өздерін қызықтырған ғылым салаларымен айна-
лысуы үшін ыңғайлы етіп жабдықталған.

Мемлекеттік хатшы Гүлшара Әбді қалықова, 
облыс әкімі Қырымбек Көшербаев бастаған 
қонақтарға оқу шылар қызықты тәжірибелерін, 
зертхана мүмкіншіліктерін көрсетті. Нано-
технология кабинетінде, мысалы, балалар өрт 
сөндіру, криминалистика, медицина салаларында 
қолданылатын жаңалықтарды ойлап тапса, био-
технология кабинетінде ДНК тізбегін анықтау, 
түрлі жасанды жолмен ұлпа өсіру жолдарын, 
микробиологиялық синтездерді зерттеген. 

Одан бөлек, дарынды оқушылар қолөнер 
бұйымдарының көрмесін назарға ұсынды. Ал 
қаладағы маң дайалды білім орындарында оқитын 
ізденімпаз өрендер – IT, робототехника, химия, 
биология, тарих пәндері бо йынша халықаралық, 
республикалық олим пиадалардың жеңімпаздары 
өз дері нің жетістіктерін таныстырды. Ай мақты 
көгалдандыру, туризмді дамыту, цифрлық техно-
логия саласын өркен детуге қатысты идеяларымен 
бөлісті. 

Назарбаев Зияткерлік мектебінің директоры 
Бақыт Жұматайдың ай туын ша, қазір мұнда 700-ге 
жуық бала бар. Оларға отандастарымыздан бөлек, 
канадалық, филиппиндік, уган  далық, кениялық 
мамандар дәріс береді. Күні бүгінге дейін мек-
тептен халықаралық, республикалық пән дік 
олимпиадалардың 70-тен ас там жүл дегері, робо-
тотехника байқау ларының 20 шақты жеңімпазы 
түлеп ұшты. 

Былтыр ұжым халықаралық мектептер 
кеңесінің аккредитациясынан сәтті өтіп, білім 
сапасын дәлелдеді. Биыл Ұлыбритания ұлттық 
орталығы Назарбаев Зияткерлік мектептерінің 
NIS-Programme білім бағдарламасын General 
Certificate of Education A-Level деңгейіне 
сәйкестігін растады. 

– Бұл түлектеріміздің еліміздегі 10 беделді 
жоғары оқу орнының 2-курсына бірден, ал 
Германиядағы университеттерге университе-
талды дайындық курсына қатыспастан оқу-
ға қабылдануына мүмкіндік береді. Және бір 
жетістігіміз, биыл 132 түлек түгел жоғары оқу 
орындарына түсіп, 8 мемлекеттің білім грантта-
рын иеленді, – деді мектеп басшысы. 

***
Екі ғасырлық мерейтой аясында Сырда-

рия өзенінің сол жағалауындағы ең алғашқы 
ғимарат – «Қызылорда қаласы тарихы» 
му зейі мен «Рухани жаңғыру» орталығының 
ашылу салтанаты өтті. Салтанатты рәсімге 
ҚР Мемлекеттік хатшысы Гүлшара 
Әбдіқалықова, облыс әкімі Қырымбек 
Көшербаев қатысты.

Жаңа ғимарат тұтас ұлттың тағды рындағы 
бетбұрыс кезеңде, яғни 1925 жылы 15 сәуірде Қырғыз 
(Қазақ) АКСР кеңестерінің V съезі өткен Қазақ 
Орталық Атқару комитеті үйі нің үлгісімен салынған. 
Осылайша тарихи ғимараттың ескі сызбасы не гізінде 
өткен ғасырдың басындағы Қызыл орданың бейнесі 
жаңа қаланың кел бетімен үйлесім тапты. Съезде сол 
кезге дейін ресми жазбаларда «қырғыз» болып жа-
зылып келген ұлт тың «қазақ» атауы қайтарылып, 
Ақмешіт қаласының аты Қызылорда деп өзгертілді. 
Н.Бекежанов атындағы облыстық музыкалық дра-
ма театрының артистері сол тарихи сәттегі әдеби 
шығармаларға негіз болған оқиғаларды, көңіл-күйді 
сахналық қойылым арқылы бүгінге жеткізді. 

Рәсімде Г.Әбдіқалықова Елбасы тап сырмасымен 
қолға алынған «Рухани жаңғыру» бағдарламасының 
ел дамуындағы орнын атап өтті. Өткен тарихы-
мыз бен мәдениетіміздің барлық жақсысын алып, 
оған ғаламдағы жаңа өзгерістерді енгізіп, сананы 
жаңғыртуда қолға алынған бастамалар жеткілікті. 
Оған Қызылорда облысының қосқан үлесі бар. 

– Былтыр «100 жаңа оқулық» жобасы бойын-
ша жұмыс басталып,  18 оқулық мектептер мен 
кітапханаларға жеткізілді. Қазір тағы 30 оқулық қазақ 
тіліне аударылып жатыр, – деді Мемлекеттік хатшы. 

Одан әрі аймақ басшысы сөз алып, Сырдарияның 
сол жағалауында Ас танаға қарап бой түзеген жаңа 
Қызыл орданың келешегі туралы айтып берді. 

– Сырдарияның бойында сақ тар дың астана-
сы – Шірік-Рабаттың, Оғыз империясының аста-
насы – Жанкенттің, Қыпшақ империясының, кейін 
Қазақ хандығының астанасы болған Сығанақтың 
орны бар. Қазақ Республикасының астанасы болған 
Қызылордамен мақтанып, Елбасының сарабдал саяса-
тын, әсіресе, «Рухани жаңғыру» бағдарламасын іске 
асыруда ең алдыңғы қатарда жүруге міндеттіміз. Бұл 
мәселеде алты Алаш Сыр елінің пікірімен санасатын-
дай болуы керек деп ойлаймын. Соған сәйкес болу 
үшін осы орталықты аштық.   

Қазақ Орталық Атқару комитеті ғимаратының 
ескі сызбасын архивтен тауып алып, қайтадан салған 
себебіміз – қасиетті Сырдың жерінде ұлтымыздың 
ресми атауын қайтару туралы тарихи шешім 
қабылданған. Қазақ Республикасының бірінші аста-
насы Қызылорда туралы халқымыздың асыл арманы 
мен үкілі үмітін іске асыратын өскелең ұрпақ білуі 
керек. 

Елбасы «Сыр – Алаштың анасы» десе, тарихшы-

лар «Сыр – Алаштың панасы» дейді. Кезінде ата-баба-
ларымыз қазақтың кең-байтақ жері үшін шайқасқан. 
Батырлар Сырдың бойына келіп, күш жинап, есін 
жиып, ұлы мұрат жолындағы күресін одан әрі 
жалғастырған. Сондықтан жаңа қаланың ең бірінші 
нысаны ретінде осы тарихи үлгімен салынған ғимарат 
ашылып отыр, – деді Қырымбек Елеуұлы.  

Алдағы уақытта мұндағы нысандар – балабақша, 
«Болашақ» универ ситеті, «Жастар» орталығы 
біртіндеп пайдалануға беріле бастайды. Елба сының 
«Болашаққа бағдар: рухани жаңғыру» мақаласы 
жарық көрген соң көп ұзамай құрылған «Рухани 
жаңғыру» орталығында Астана, Алматыдан келген 
ғалымдар еңбек етуде.

Одан әрі ғимараттың көгілдір лен тасы қиылып, 
қонақтар алдымен музей экспозициясымен таныс-
ты. Музейде «Ақмешіт» бекінісінің салынуы, Пе-
ровск қаласының тарихы, Қоқан, Хиуа, Ресей 
империялары билігі тұсындағы Сыр бойындағы 
әлеуметтік-экономикалық ахуал, «Алаш» партия-
сының құрылуы, Қы зыл орда ның астана болуы ту-
ралы деректер жеткілікті. Оған қоса Кеңес Одағы 
құрылған тұстағы реформалар, екінші дүниежүзілік 
соғысқа қызылордалықтар қосқан үлес, соғыстан 
кейінгі жылдар да музей экспозициясына негіз 
болған. Тәуелсіздік жылдарындағы тарихи оқиғалар, 
қазіргі Қызылорданың бет-бейнесі де құжаттармен 
қатталған. Қонақтар одан әрі «Рухани жаңғыру»  
орталығының жұмысқа ыңғайлы кабинеттері мен кең 
мәжіліс залын тамашалады. 

Өткеннен сыр шертетін музей мен орталықтың 
тарихи ғимаратқа қоныс тануы, сол жағалаудағы ал-
ғашқы нысан ретінде іске қосылуы уақыт шеруіндегі 
сабақтастықтың бір көрінісіндей.

***
Қа зақ стан Республикасының Мемле кеттік 

хат шысы Гүлшара Әбдіқалықова «Дос тық 
үйінде» болып, жұмысымен танысты.

Айта кету керек, 2015 жылы татулықтың 
темірқазығына айналған, Елбасының бастамасы-
мен құрылған Қазақстан халқы Ассамблеясының 
20 жылдығына орай  ашылған нысан бұрынғы 
Ы.Алтынсарин атындағы кинотеатр ғимаратында 
орналасты. Ғимаратта 230 орынға арналған концерт 
залы, мәжіліс залы бар. Сондай-ақ, өңірдегі 11 этно-
мәдени орталық, Ассамблеяның ардагерлер мен ана-
лар кеңесі осында қоныстанған. Бұл орталықтар өз 
елдерінің мәдениеті мен дәстүрін жаңғыртып, елдің 
саяси өміріне де белсене араласады. 

Гүлшара Әбдіқалықова мұндағы мұрайжаймен 
танысты және Астана қаласының – 20, Қызылорда 
қаласының 200 жылдығына арнайы ұйымдастырылған 
фотокөрмені тамашалады. Сонымен қатар концерт, 
мәжіліс залдарын, кітапхананы көрді. 

Дәл сол күні «Достық үйінде» ашық есік күні өтіп 
жатты. ҚР Ассамблеясы облыстық хатшылығының 
меңгерушісі Ләйла Төрешованың айтуынша, шара 
Қызылорда қаласының 200 жылдығына орай 
ұйымдастырылған. 

Шараға мектеп оқушылары, Ассамблея құры-
лымдарының мүшелері қатысуда. Олар мұражаймен, 
арнайы жасақталған фотокөрме жұмысымен танысты.  
Бізде «1000 бала» атты мәдени-ағартушылық жоба 
жұмыс жасайды. Ол бойынша 4 аралас мектептің 4-7 
сынып оқушылары мемлекеттік тілді үйренеді. Бүгін 
сол балалар «100 жаңа есім» жобасының жеңімпазы 
Сымбат Әбдірахманованың «Сиқырлы кілт» 
анимациялық фильмін тамашалауда,– деді ол.

ҚР Мемлекеттік хатшысы Гүлшара Әбдіқалықова 
ассамблея жұмысына сәттілік тіледі.

«Сыр бойының»
тілшілер тобы.



Жыраулардың жалынды жырларын-
да,  ақын-жазушылардың елдік рухты 
жігерлендіретін туындыларында киелі 
атамекеніміз керемет сипатталған. Расында, 
ел мен жер қартаймайды. Ата-бабаларының 
аруағын сыйлаған, шежірелік деректерді 
қастерлеген біздің халқымыз әрбір тау мен 
тасын, шыңы мен құзын, үңгірін, өзені мен 
көлін, қыры мен сайын, жазық үстіртін, да-
ласын қасиетті, киелі деп санаған, санайды 
да.

Көшпелі  өркениетіміз топырақ пен су дың 
қадірін бағалай білген, сон дық танда жер түгін 
тоздырмау үшін  үнемі көшіп-қонып отырған. 
Жалпы туған жерге, табиғат құбылыстарына 
деген дүниетанымдық көз қарас мен ықылас 
жаратушымыздан бізге ерекше берілген де-
сем, артық емес.

Қазақ халқы «Ел іші – алтын бесік» – деп 
сүйінішін дәріптегенінің, нәтижесінде, туған 

жерге тағзым ету дәстүрі қалыптасқан.  Бұл 
озық дәстүрді тасқа қашалған таңбалар мен 
сақ дәуірлерінен жеткен аңыз-әфсаналар 
айғақтайды.  Дәлелі – айнала қоршаған таби-
ғат ты тірі деп қабылдау, өз ұрпағын оған 
қия нат жасамауға тәрбиелеу қазақ халқының 
ырым мен тыйымдарында, түйсігі мен тү сіні-
гінде тұнып тұр. 

Елбасымыздың «Ел мен Жер – рухани құн-
ды лықтардың арқауы» – деп жалпыұлттық 
қасиеттерімізді халық санасына сіңірудің 
ерекше маңыздылығын нықтап айтуы бекер 
емес. Біздің ұлттық санамыздың ерекшелігі 
туып-өскен жерін, өнген ортасын кие тұтып, 
оның қадір-қасиетін бағалауымен құнды. 
Аталарымыз «Туған жер – тұғырың, Туған 
ел – қыдырың» –деп бекер айтпаған.  Туған 
жер мен ел азаматтың санасында рухани  һәм 
ұлттық құндылықтардың қалыптасуы мен да-
муында айрықша рөл атқарады.

Жуырда «Сыр бойы» газетінен Жақып 
Асановтың «Тереңөзегім – тал бесігім» атты 
мақаласын оқыдым, ондағы өзінің туып-
өскен, балалықтың бал қызығына тоймаған, 
еркелеп ержеткен туған жерін үлкен ма-
хаббатпен, құрметпен, сүйінішпен және 
перзенттік адалдығымен  жазғандығы әсер 
етті. Әсерлігі соншалықты, мақаланы оқу 
барысында-ақ сол Майжарма мен Әйтектің, 
Қалғандария мен Сырдарияның  суы «рахат-
ай» сезіміне бөлеп, ыстық құмдарының табы 
табанымды күйдіргендей болды. Ойынның 
қызығына тоймай, қарнымыздың ашқанын 
елемей  қатарластарымызбен өткізген 
Тереңөзектегі небір қызығы мен шыжығы 
мол балалық күндер тізбектелген моншақтай 
боп санамыздан ешқашан өшірілмейтіні хақ. 
Оның дәлелі автордың осы мақаласы шығар. 
Иә, талбесіктен жер бесікке дейін жетелейтін 
жол да осы болар. 

Тереңөзек балаларының барлығы дерлік 

шын мәнінде еңбек жолдарын «қауын 
складтан»  бастаған, қолымызға балға мен 
шеге беріп жәшік жасатқан, оған еңбекақы 
төлеген де осы «қауын склад» болатын. 
Бүгінде, сол кезеңге көз жүгіртсем, біздің 
балалық шағымыз құр ойынмен емес, ерте-
рек еңбекпен де ұштасқан екен. Мысалы, 
бізді ойын үстінен «штамповка» дейтін жүк 
машинесіне  тиеп (сұраусыз-ақ, келісімсіз-
ақ) күріштің арам шөбін отауға алып кететін. 
Бір қызығы, соған табель жазылып оқу 
қарсаңында 7 сом, кейде 10 сомнан ақша 
алатынбыз, оны да өздері ойламаған жерден 
үйге әкеліп беретін. Мен соған қуанатынмын, 
себебі апам да қатты қуанатын. Қазір ойлай-
мын, ол да болса отбасына көмек болған екен 
ғой деп.

Шынында да, бәрімізді алға асыл ар-
мандар жетеледі. Сол арманның жетегінде 
жүріп Абайша айтқанда:  көрсек, білсек, 
үйренсек, ағаларға ұқсасақ деген ниеттер 

болғаны жасырын емес. Енді, міне, көрдік, 
білдік, үйрендік, жақсыларға ұқсастығымыз 
да байқалады.  Сонда не тындырдық ? Кім 
біледі? Мүмкін кейін айтылар. Дегенмен, әлі 
де бір нәрсе мазалап тұрғандай болады да 
тұрады. Ол – тәрбие мәселесі. Атамыз қазақ 
«Елді тәрбиелегің келсе, бесігіңді түзе!» 
деп, өзінің даналығын өте өміршең, еріксіз 
бойұсұнуға мәжбүрлететін бір ауыз сөзімен 
мойындатып және оны сан ұрпаққа жететін 
мұра етіп қалдырған ғой. Олай болса, бүгінде 
кімнен не күтудеміз? Бесікті түзейтін, 
бесік жырын айтатын аналарымыздың ақ 
сүтімен даритын ұлттық құндылығымызды 
қадірлей алатын ұрпақ көбейсін. Туған жерін 
сағынатын, сүйетін және туған ауылының да-
муы мен елінің амандығы үшін еңбегін, жылы 
сөзін аямайтын азаматтарымыз аман болсын.                                                                              

Мэлс ҚОСМАМБЕТ.

Мәулен ӘШІМБАЕВ, 
«Нұр Отан» партиясы төрағасының 

бірінші орынбасары:

Бұл – тың ойлар айтылып, ұсыныс ен-
гі зілетін, барлық өңірден келген жас-
отандықтардың саяси жағдайларға қа-
тысты, сон дай-ақ кәсіби білімін тереңдетуге 
мүмкіндік беретін талқылау алаңы. 

Елбасымыз қазақстандықтар алдына 
үлкен стратегиялық мақсат қойды. Ол – 
кешенді жаң ғыру бағдарламасын жүзеге 
асыру. Бағдарлама экономика, әлеумет, ру-
хани сала, саяси жүйені қамтитыны белгілі. 
Негізгі мақсат – Қазақстанды дамыған 
30 елдің қатарына қосу. Ал мемлекеттің 
бәсекеге қабілеттілігі артқан сайын ха-
лықтың әл-ауқаты да жақсара түсетіні 
анық. Қазіргі заманда геосаяси жағдай тым 
күрделі. Сондықтан экономикасы мықты, 
ішкі саяси жағдайы тұрақты, ұлттық ко-
дын сақтай білген елді ғана тәуелсіз мем-
лекет деп атауға болады. Бүгінде аталған 
бағдарламаны жүзеге асыру мақсатында 
партия бірнеше бастамаларды сәтті бастады. 

Партия бастамасымен мың ІТ сы-
нып ашу жоспарланып, қазір 400-ге 
жуығы жұмысын жүргізуде. ІТ сыныпта 
факультативті түрде ақысыз, халықаралық 
методикаға негізделген, робототехника, 
3Д модельдеу туралы сабақ жүреді. Апта-
сына бірнеше рет өткізілетін факультатив 
сабақ информатика пәнін қайталамайды. 
Бұл – балаларды ХХІ ғасырда сұранысқа ие 
мамандыққа бейімдеудегі қадам. Олар кейін 
бұл саланы таңдамағанның өзінде идеясы 
мықты, креативті жастарды қалыптастыра 
аламыз. Бүгінде Қытай мен Франция секілді 
елдер осы жолмен жүріп келеді. Ал ересек 
адамдардың цифрлық сауаттылығын арт-
тыру үшін 20 ІТ орталықты ашу жұмысын 
бастап кеттік. Сондай-ақ, кітапханаларда 
коворкинг орталықтар ашу, тренинг, кезде-
сулер ұйымдастырып, жастардың қайнаған 
қызу ортасына айналдыру мақсатында 
жүйелі істер қолға алынуда. 

Биыл «Жас Отан» жастар қанатының ІV 
съезі өтіп, өз тарихында алғаш рет орталық 
кеңес мүшелерінің онлайн-сайлауын өткізді. 
Жастардың әлеуметтік жағдайы мемле-
кет саясатында үлкен маңызға ие. Бүгінде 
«Нұр Отан» партиясы және «Жас Отан» 
жастардың әлеуметтік жағдайын жақсарту 
бағытында бірнеше бағдарламаларды жүзеге 
асырып келеді. Бұл саяси лагерьдің де тың 
бастамаларға жол ашатынына сенімдімін.

Жастардың жақсыны жағалап, ауылы-
на іздеп барып, ақыл алатын игі ісі бұрыннан 
бар-тын. Байқаймыз, бұл дәстүрден алыстай 
бастадық. Есесіне, бұл олқылықтың орнын 
еліміздегі ауқымды жастар қозғалысы – «Жас 
Отан» толтырғандай болды. Бес күнде еліміздегі 
әр саланың тізгінін ұстаған тұлғалар лагерь-
ге арнайы келіп, орман саясы, көл жағасында 
еркін форматта пікірлесіп, сан сауалдың тиегін 
ағытты. «Дүние залымдардың залымдығынан 
емес, жақсылардың үндемеуінен бұзы латыны» 
рас. Жақсылардың жасампаз ісі жалғассын де-
сек, аға мен іні арасындағы баланс, екі буын 
байланысы бұзылмауы қажет. Саяси лагерь 
осындай келелі кездесулерімен есте қалды. 

Белгілі тұлғалардың қатарында «Нұр Отан» 
партиясы төрағасының бірінші орынбасары 
Мәу лен Әшім баев, Парламент депутаттары 
Бекболат Тілеуханов, Геннадий Шиповских, 
«Ұлттық аударма бюросының» атқарушы ди-
ректоры Рауан Кенжеханұлы, ҚР Қарулы Күш-
тері Бас штабы бастығының орынбасары, гене-
рал-майор Мұхамеджан Таласов, «Болашақ» 
бағдарламасының түлегі, журналист Шыңғыс 
Мұқан, халықаралық гроссмейстер Дәрмен 
Сәдуақасов, журналистер Әйгерім Есенәлі, 
Әнуарбек Жәлел, блогер Бужан Виталий, Аралас 
жек пе-жек федерациясының президенті Асыл-
бек Дүйсенов, Киберспорт федерациясының 
президенті Бауыржан Қасымбергебаев, «Қазақс-
тан барысы – 2018» атағының иегері  Ержан 
Шынкеев болды.

Кездесу барысында Бекболат Тілеуханов 
жетістікке жетудің сыры еңбекқорлық пен 
табан дылықта екенін ерекше атап өтті. Жастар-
ды көкте самғаған құсқа теңеп, қанатын қағуды 
тоқтатса, ауада тұрып қалмайтынын, жерге 
құлдилап құлайтынын еске салды. Қазақтың 
игі жақсылары туралы сөз қозғап, Қазтуғанның 

жырынан толғады. Ал Геннадий Шиповскихтің 
қара пайымдылығы мен қазақ тіліне деген 
құрметі жастардың қызығушылығын оятты. 
 Рауан Кенжеханұлы аударма мәселелері туралы 
сөз тарқатып, ендігі кезек танымал фильмдер-
де екенін, балалар әдебиетін қазақшалау әрбір 
маманның қолынан келетінін еске салды. Бұл 
– сұранысқа орай нақты ұсыныс.  Ал, бір мезет-
те 12 жасотандықпен шахмат ойнаған Дәрмен 
Сәдуақасовтың шеберлігіне талас жоқ. Жалпы, 
жастармен ой бөліскен әрбір тұлға жетістікке 
жету тарихын баяндады және өз саласы бойын-
ша мықты болудың жолын ұсынды. 

Жастардың саяси лагерін ұйымдастыру 
не үшін өзекті? Бүгінде еліміз өзінің алдына 
әлеу меттік жаңғыру, үдемелі индустриялық- 
инновациялық даму және экономикалық 
ықпал дасу бойынша жаңа ауқымды міндеттер 
қойып отыр. Тәуелсіздіктің 20 жылындағы 
жетістіктерді бекітіп, Қазақстан ХХІ ғасыр-
дың он жылдығында әлемнің дамыған 30 
мемлекетінің қатарына кіруге ниет білдіріп 
отырғаны белгілі. Ал тәжірибеге жаңа идея 
мен технологияны жылдам енгізетін жолбас-
шы – зияткерлік, шығармашылық энергиясы 

бар жастар. «Қазақстан 2020: болашаққа жол» 
мемлекеттік жастар саясатының 2020 жылға 
дейінгі тұжырымдамасында осылай айтылған 
болатын. Демек, аға буынның ісін ілгерілетіп, 
ұлт ұпайын арттыратын жастар жұдырықтай 
жұмылуы қажет. Ал «Жас Отан» жастар қанаты 
– белсенді жастар біріккен еліміздегі бірден-бір 
ұйым. 

 Лагерьдің алғашқы күні «Нұр Отан» партия-
сы төрағасының бірінші орынбасары Мәулен 
Сағатханұлымен кездесу барысында жастар 
ұйымының төрағалары ұлттық патриоттық 
актіге қол қойды.

Сондай-ақ, лагерь ұйымдас тыру шылары 
жиын, тренд-сессия лардан бөлек, тренинг, 
спорттық сайыс, ойындар өткізіп, уақытты 
тиімді пайдаланды. Ал соңғы күні қатысушылар 
аңызға айналған киелі Көкшенің Оқжетпесі мен 
Жұмбақтасына саяхаттап, Абылай хан аңғарын 
аралады.

Саяси лагерьге біздің облыс бойынша 6 де-
легат қатысты. Енді олар осы сапарда алған 
білімдерін аймақтағы өзге де жасотандықтармен 
бөлісіп, арнайы кездесу ұйымдастырды. 

Айдана ЖҰМАДИНОВА.СБ

Қыркүйек айының 14-і мен 19-ы аралығында еліміздегі 170-ке жуық белсенді жас 
кербез Көкшенің баурайына жиылды. Оларды біріктірген – «Нұр Отан» партиясы 
жанындағы «Жас Отан» жастар қанатының «Жастар – Отанға» саяси лагері. Табиғат 
әлемі ғажап, әсері ғаламат Бурабайда ең алғашқы лагерь осыдан 10 жыл бұрын өткен. 
Лагерьдің ерекшелігі, 18 жылды артқа тастаған «Жас Отан» тұңғыш рет 17 аймақ 
жастарының басын қосты. Нақты әрекет ойдан, сөзден басталады. Көшбасшылардың 
ой сергітіп, идея алмасатын талқылау алаңы олардың тонның ішкі бауындай араласып, 
жақын танысуына мүмкіндік берді. 

JAS OTAN: 
ЖАСТАР ЖҮРЕР 
ЖОЛ ҚАЙСЫ? 

Шыңғыс МҰҚАН, 
Гарвард университеті Кеннеди 

басқару мектебінің түлегі, журналист:

Әлемдегі ақпарат алудың негізгі 
көзі – ағылшын тілі. Тіпті жаһандағы 
ақпараттың 90 проценті ағылшын тілінде 
десек болады. Егер менен «мықты ма-
ман болудың сыры неде?» деп сұраса, 
ең бірінші «ағылшын тілі секілді білім 
алудың құралын меңгеруім» деп жауап 
берген болар едім.

Гарвардта оқып жүргенде «Мем-
лекет қалай дамиды? Америка қалай 
Америка, Жапония қалай Жапония бол-
ды? Дамудың нақты формуласы болса, 
неге Қазақстанда іске асырмаймыз?» 
деген сауалдың жауабын іздедім. Біраз 
дүниеге көзім жетті. 

Мемлекеттің дамуы технологиямен 
тікелей байланысты. Ал технологияның 
дамуы үшке бөлінеді. Алғашқысы, 
ақпараттық білім, екіншісі – техника, 
үшіншісі – ноу-хау (know how – қалай 
істеуді білу).  Технологиялық дамуға 
қол жеткізу үшін ақпарат пен техниканы 
алып келу өте оңай. Ақпарат электронды 
түрде жеңіл тасымалданады, техниканы 
да шетелден әкелу қиын емес. Ал ноу-
хауды бір жерден екіншісіне тасымал-
дай алмайсыз. Ол тек «бастан – басқа» 
өтеді. Қарапайым мысал, тіс емдеу тех-
нологиясын алайықшы. Кезінде тіс ау-
руынан адамдар жан тапсырған. Техно-
логия жетіле келе дантисттер тіс емдеу 
үшін білімді кітаптан алды, техника-
ны да басқа елден алдыртты. Енді осы 
біліммен тіс емдеуге бола ма? Болмай-
ды. Ноу-хауды, қалай істеу керегін дан-
тист әлі білмейді. Ол үшін тәжірбиелі 
маманнан жұмыс барысында қалай 
жасау керегін үйренуі қажет. Демек, 
дамыған елдер мен дамушы елдердің 
айырмашылығы ақпарат, техниканың 
жетіспеушілігінде емес. Мәселен, 
iPhone – 10 жасалса, екі күннен кейін-ақ 
Қазақстаннан табылады. Қазақстанның 
дамуына ноу-хау жетіспейді. Оны қалай 
аламыз? Айталық, ұялы телефонды қай 
ел шығарады, сол елден үйрену керек. 
Англияда индустриялық революция 
орнаған кезде барлық адам сауатты 
болмаған. Тек жұмысшылар қалай жа-
сауды білген. Қытайда алпауыт зауыт-
тарымен танымал қалалар бар. Жұмыс 
күші арзан болғандықтан, сол зауыт-
тарда Аррle сынды компаниялар тех-
ника шығарды. Есесіне, қытайлықтар 
білімі болмаса да, телефон құрастыруды 
үйреніп алды. 

Жастар, бастысы, ағылшын тілін 
үйреніңіздер. Екінші, «қай сала бой-
ынша шетелде білім аламын» деп 
ойланыңыздар. Үшінші, тек білім 
алмаңыз, ақпаратты елде жүріп те алуға 
болады, ноу-хау үйреніңіз. Тіпті, ше-
телде сол үшін 4-5 жыл жұмыс істеуге 
болады. Бірақ үйренген соң туған елге 
қайта оралыңыздар. 

Киелі өлке перзентінің келбеті

Халқымыз тек әлеуметтік-
экономикалық, саяси тұрғыдан ғана емес, 
рухани жаңғыруға да ұлттық бірегейлік 
тұрғыдан дайын болуы тиіс. Елбасы 
«Болашаққа бағдар: рухани жаңғыру» атты 
мақаласында ұлт болашағының тарихи 
маңызға ие тағы бір бағдарламасын жасап, 
бағытын айқындап берді.

ЖАҢҒЫРУҒА 
ҰМТЫЛЫС 

ЖАСАМПАЗДЫҚҚА 
ЖЕТЕЛЕЙДІ

Týǵan jer: tolǵanysqa ún qosý

Қызылорда-Ақмола-Қызылорда.

Елбасы тапсырмасымен Үкімет қазақ 
тілін латын әліпбиіне көшірудің кестесін 
жасады. Бүгінгі күні мектепте ағылшын 
тілін үйренген оқушыларымызға латын 
әліпбиін меңгеру ешқандай қиындық, 
кедергі туғызбауы керек деп ойлаймын. 
Ғалымдардың, барша қоғам өкілдерінің 
атсалысуымен қазақ әліпбиінің жаңа 
графикадағы бірыңғай стандартты 
нұсқасы қабылданды. Қазір  жаңа әліпбиді 
үйрететін мамандарды және орта мектеп-
терге арналған оқулықтарды дайындау 
көзделуде. Сонымен бірге жаңа әліпбиге 
бейімделу кезеңінде белгілі бір уақыт ки-
риллица алфавитін қолдану да орынды.  

Мақалада атап көрсетілген «Туған 
жер» бағдарламасында кіндік қанымыз 
тамған жеріміздің, еліміздің тарихы-
на баса көңіл аударғаны байқалады. Ол 
бойынша білім беру саласында ауқымды 
өлкетану жұмысын жүргізу, экология-
ны жақсарту және елді мекендерді абат-
тандыру, жергілікті деңгейдегі тарихи 

ескерткіштер мен мәдени нысандарды 
қалпына келтіру жоспарланған.

Қазір киелі орындар мен тари-
хи ескерткіштерге бай Сыр өңірінде 
бұл бағытта көптеген жұмыстар қолға 
алынған. Алысқа бармай-ақ, өз іргеміздегі 
ежелгі Сығанақ қаласының орнындағы 
бастамаларды айтуға болады. Аспан 
астындағы музейге айналған ежелгі 
шаһар жас ұрпақтың өткенін тануына, ру-
хани қуат алуына қызмет ете бермек.

Елбасы мақаласы Қазақстанның 
бәсекеге қабілетті дамыған 30 
елдің қатарына енуге бағытталған, 
инфрақұрылымдық және сая си саладағы 
келбетін айшықтай түсетін, жеңіс 
тұғырына жетелейтін Ұлттық жос пары 
іспетті. Өйткені онда уақыт талабы, за-
ман сұранысымен үндесетін күрделі 
мәселелер талқыланып, шешу жолдары 
атап көрсетілген. Бүкіл дүниежүзінде 
экономикалық дағдарыс пен терро-
ризм, лаңкестік қауіп-қатер төніп тұрған 
кезеңде мемлекетіміздің өркениетке қарай 
батыл қадам жасап, оның ішінде ұлттық 
құндылықтарды сақтай отырып, руха-
ни жаңғыруға ұмтылуы болашағының 
жарқындығынан дерек береді деп ойлай-
мын. 

Мөлдір АПИЯЗОВА.
Жаңақорған ауданы.



www.syrboyi.kzz 4№144-145 (19627-19628)  29  қыркүйек, сенбі  2018 жыл TARIH
1924 жылы Кеңес өкіметі 

Орта Азияны ұлттық-
территориялық жағынан 
межелеуді жүзеге асы-
рып, бұрынғы Түркістан 
республикасының Жетісу мен 
Сырдария (қазіргі Қызылорда, 
Түркістан, Жамбыл, Алматы 
облыстары кіретін) аймақтарын 
Қазақстанның құрамына қосты. 
Бұл үрдісті қазақ қайраткерлері 
ұлттық біртұтас мемлекет 
құруға жол ашатын мүмкіндік 
деп түсінді. Түркістан респу-
бликасында көптеген жоғары 
лауазымды қызметтер атқарған 
Сұлтанбек Қожанұлы межелеу 
комиссиясы жұмысының алғы 
шебінде жүрді. Ол ел астанасын 
Орынбордан көшіру қажеттігін 
ресми мәжіліс мінбелерінен 
сөйлеген сөздерінде, сондай-ақ 
баспасөз бетінде жарияланған 
мақалаларында қайта-қайта 
қозғады. 

«Мемлекет астананың жұртшылы
ғына сүйеніп жұмыс істемесе, бас 
хүкіметтің ісі оңбайды» («Ақ жол» 
газеті, 12.11.1924) деп ой түй ген 
қайраткерді қазақтың кіндік қаласы
ның шалғай шетте болуы қанағат
тандырмады. Ол «Ұлт шекарасын ашу 
һәм Қазақстан», «Кешіктірмей келісу 
керек», т.б. мақалаларында осы туралы 
өз пікірін ашық айтты. «Қазақтың аста
насы орыстың туы тігілген қалада емес, 
қаласы жоқтықтан қазақтың киіз аулын
да болса да, қазақ ұлты жұртшылығына 
жуық болуы керек, – деп жазды 
Сұлтанбек. – Қазақ астанасы болуға 
Орынбор қаласы шетте болғандықтан 
ғана жарамайды емес, қазақ қаласы 
болмағандықтан, қазақ ұлт мемлекетінің 
ұлтшылығына орда болуына қисыны 
жоқтықтан жарамайды». 

Сталин «Ортаазиялық Шыңғыс
хан» деп атаған Сұлтанбек Қожанұлы  
әуелде Ташкент үшін тартысты. Алайда 
ұзақ таластәжікеден соң РК(б)П ОКнің 
шешімімен 1924 жылдың қара шасында 
көкпарға түскен кент біржолата 
өзбектерге берілді. Қазақ ішінде астана 
туралы айтыс қайтадан қарқын алып, 
үміткер қалалардың қатарында Ақтөбе, 
Ақмола, Ақмешіт, Әулиеата, Семей, 
Шымкент аталды. Сол сәтте мәселенің 
тоқетер төрелігін, қисынды қорытпасын 
жаңадан жасақ талған Қазақ өлкелік 
партия коми тетінің жауапты хатшысы 
болып бекі тіл ген Сұлтанбек Қожанұлы 
айтты. 

Ол бастапқыда: «Соңғы кезде алған 
хабарларға қарағанда, айтыс үде
генге ұқсайды. Бұрын аты аталып, қау
лы болған Шымкент еді. Қайта сөз 
болғанда,  жанның барлығына ұна ғаны 
– Ташкент темір жолының бойында 
болсын, Ақмешіт қаласында болсын 
деген ұсыныс еді. Енді һәр қаланың 
аты бір айтылып, мәселе тереңге, шешу 
мерзімі ұзаққа кететін болыпты. «Бұл 
қиыншылықты көріп, айтысып әуре 
болғанша, Орынбордың өзінде отыра 

берсек неғылады?» деуші ақылгөйлер 
көбейіп кетті. Ауылжақтықты қоздырып, 
һәркім өзіне тартып өшігіп, ақырында 
қиы сып келісе алмағандықтан, жүк 
ескі орнында қалып жүрмесін. Ортаға 
қойылған мәселе Қазақстанның жалпы 
астанасы екені ұмытылмасын», – деп 

алаңдаушылық білдірсе («Ақ жол» 
газеті, 23.12.1924), кейінірек «Қазақстан 
кіндігі қай қала болсын?» мақаласында: 
«Аты аталып жүрген Ақмешіт қаласы 
түстігі – Қарақалпақ облысы мен Сырда
рия губерниясы, күншығысы – Жетісу, 
теріс түстігі – Ақмола мен Торғай, 
күнбатысы – Ақтөбе мен Орал болып, 
үлкен жолдың үстінде тұрған ыңғайлы 

қала. Қазақ ұлт мемлекетін жасау ісін 
аяқтағанша, Ақмешіт үлкен қала болып 
кететіні анық», – деген пайымын ортаға 
салды («Ақ жол», 1925 жыл, 28 қаңтар). 

1925 жылғы 9 ақпанда Қазақстан 
Орталық Атқару Комитеті астананы 
Орын бордан Ақмешітке көшіруге қау

лы қылды. Сұлтанбек Қожанұлы «Ле
нин шіл жас» журналының сол жылғы 
12 санында «Ақмешітті неге орталық 
қылып сайладық?» деген сауалға жан
жақты жауап қайтарды. Қаланың 
орналасқан жерінің экономикалық 
байланысқа қолайлы екенін, табиғи 
байлық көздеріне таяу тұрғанын, Сыр
дария өзенінің егіншілікті өркендетуге 

мол мүмкіншілік беретінін, ең басты
сы – шаһар халқының тоқсан пайызын 
қазақтар құрайтынын тілге тиек етіп, 
көшіқон жұмыстарын кешеу ілдетпеуге 
үндеді. 

Осылайша, сайын сахарада ат жалы, 
түйе қомында күн кешіп үй ренген қазақ 
қоныс жаңалаудың бұрын болмаған 
таңсық түрі – астана көшіне қамданды. 

Орынбордан Ақмешітке дейін үш жарым 
тәулік жүрген он екі вагонды отарбаның 
жолаушыларымен бірге бастан кешкен 
тарихи сәттері туралы Сәбит Мұқанов 
«Есею жылдары» кітабының «Көңілді 
сапар» атты тарауында баяндап берген. 
«Еңбекші қазақ» газетінің тапсырма
сымен сапарға аттанған жазушыжур
налист жолжө некей байқағанын қалт 
жібермей қа ғазға түсіруге тырысқан. 
Сұлтанбек келе жатқан үкімет вагонын
да балуан Қажымұқан Мұңайтпасов, 
әнші Әміре Қашаубаев, ақын Иса 
Байзақовпен мәжіліс құрған  Сәбең өзі 
«ұлтшыл» деп ұнатпайтын қайраткерді: 
«Сонда көрсем, Сұлтанбек шынында да 
адамшылық қасиеттері мол, ойыншы, 
күлкіші, әзілқой, кеңесқор, әдебиет пен 
көркемөнерді сүйетін кісі екен», – деп 
мақтап жіберіпті. Естелігінің басқа бір 
тұсында ол белгісіз біреумен болған мы
надай сұхбатты келтіреді:

«– Сонда, шаң басып жатқан осы 
– сиықсыз, болашағы да нашар қалаға 
астананы сүйреуші кім? – деген сұрауға:

– Сұлтанбек Қожанов, – деп жауап 
берді анау. – Бұл ара – оның туған жері. 
Атабабалары – осы елдің қожалары. 
Революциядан бұрын ресми қағаздарда 
«Перовск» аталып келген қаланы со
вет тұсында «Ақмешіт» ататқан да сол. 
Енді ертең ашылғалы отырған 5съезде 
«Қызылорда» ататып, Қазақстан аста
насы жасатпақ та, шамасы келсе, әдемі 
қалаға айнал дырмақ. 

–  Онысы болса!..
– Боларболмасын тұрмыс көрсете ді 

де».
Сәбиттің сұхбаттасы Сұлтанбек 

Қо жанұлының кіндік кескен жері мен 
шыққан тегі турасындағы мәсе леде 
қателескенімен, басқа дерегі шын дыққа 
үйлеседі. Өзбекстан Респуб ликасының 
орталық мемлекеттік архи вінен та был
ған мына құжат соны растайды:

«Қазақ бөлімі және қазақ тұрмысын 
зерттеу жөніндегі комиссияның 1922 
жылғы 11 сәуірдегі бірлескен мәжі
лісінің №7 хаттамасы. 

Тыңдалды: Бірқатар облыстар мен 
уездердің отаршылдық атауларын 
өзгерту туралы. 

Қаулы етілді: Сырдария облы
сының Перовский мен Голодностепский 
уездері, сондайақ Семиречье облысы 
патша үкіметі белгілеген отар шылдық 
атауларды иемденіп отырғаны назарға 
алынып, бұдан былай олар өз тарихи 
атауларына сәйкес: Перовский уезі – 
Ақмешіт уезі,  Голодностепский уезі 
– Мырзашөл уезі, Семиречье облысы – 
Жетісу облысы болып өзгертіліп атал
сын. 

Қаулы ТүрОАК коллегиясының 
шешімімен 1922 жылғы 12 сәуірде 
бекітілді. 

Қол қойған: ТүрОАК төрағасының 
орынбасары С.Қожанов» (17қор, 
1тізбе, 277іс, 105парақ).

ИсатайМахамбет, Жанқожа көтері
лістерін жойыпжаншуда, Ақмешітті 
бағындыруда қаталдық көрсеткен 
қан дықол генерал Перовскийдің аты
нан уезд, оған қоса қала да осылайша 
құтқарылды. Сыр бойындағы іргелі 
шаһардың кеңес өкіметі орнағалы бері 
алғаш рет ес жиып, еңсе көтергені сол 

болатын. 
Сөйтіп, астана Ақмешітке көшіп 

келді. Жаңа орталықта өткізілген ең 
бірінші мемлекеттік маңызды шара – 
Қазақстан Кеңестерінің бесінші съезі. 
Бұл дүбірлі басқосу жоғары ұлттық 
өрлеу үстінде ұйымдастырылды. «Қоныс 
құтты болсын!» атты жүрекжарды 
мақаласын («Ақ жол», 15.04.1924) 
жариялаған Сұлтанбек Қожанұлы 
ұлттық құрылтайдың күн тәртібіне 
келелі мәселелерді енгізді.    

Қызылордада ашылған Қазақ 
драма театрының тұңғыш директо
ры Дінше (Дінмұхамед) Әділов 1928 
жылғы 27 желтоқсанда Біріккен саяси 
бас басқарманың тергеушілеріне мы
надай жауап береді: «Бүкіл қазақтың 
Қызылордадағы съезі. Қожанов пре 
зи диум мүшелігіне енді де, сөз 
сұрады. Екі мәселе қойды: біріншіден, 
бұрынғы «Қырғыз республикасы» де
ген тіркес  «Қазақ республикасы» 
болып төл атына сәйкес жөнделсін, 
екіншіден, Ақмешіт қаласының аты 
«Қызылорда» болып өзгертілсін деді». 
Сондайақ, Орынбордан келген деле
гацияның алдында оқушылардың аты
нан сөз сөйлеген – сол кездегі бозбала, 
кейінгі атақты ақын Әбділда Тәжібаев 
естеліктерінің бірінде: «Аста на көшіп 
келісіменақ, сәуір айын да (1519 күн
дері) Қазақ автономиялы республика
сы Кеңестерінің съезі болып, онда да 
Сұлтанбек Қожановтың ұсынысымен 
сол кезге дейін ұлтымыздың «қырғыз» 
делініп келген жалған атын өзгертіп, 
өзінің тарихиэтникалық «қазақ» де
ген атын қалпына келтіру туралы 
қаулы қабылданды. Тағы бір есімде 
қалғаны, Кеңестердің сол құрылтайында 
жаңа астананы Қызылорда деп атау
ға шешім шығарылды. Бұл да Сұлтан
бектің ұсынысы арқылы өтті» («Егемен 
Қазақстан», 10.05.1998 жыл), – деп жаз
ды. 

Қазақстандағы ұлттық серпілістен 
секем алған Сталин алашшылдар
ды ауыздықтау үшін Қазөлкекомның 
біріншісі хатшысы етіп Филипп Исаевич 
Голощекинді аттандырды. 1925 жылдың 
күзінде республикаға басшы болып 
келген ол өзіне ә дегеннен ұнамаған 
Қызылорданың ой  ранботқасын шыға
рып, белді қазақ қайраткерлерінің, 
оның ішін де Сұлтанбек Қожанұлының 
да соңы на шырақ алып түсті. Есіл ер 
пар тияның пәрменімен Мәскеуге жібе
рілді. Құтылғанына мәз Голощекин 
оған: «С.Қожанов – Орта Азия мен 
Қазақстан ұлттарының ішіндегі ең ірі 
қайраткерлердің бірі. Барлық уақытта 
да партиякеңес орындарында жауапты 
қызметтер атқарды және соңғы уақытта 
БК(б)П Қазақ өлкелік комитетінің 
хатшысы болды. Саяси ойөрісі зор 
қызметкер», – деп мінездеме берді. 
Қожанұлының орнына болашақтағы 
«37нің ұлы ұйымдастырушысы» – Ежов 
отырғы зылды... 

Академик Зейнолла Қабдоловтың 
сөзімен айтқанда, ілгеріде  «қазақтың 
туын тіккен қиясы болған» Қызылорда 
қаласына қатысты бір тарихи жайттың 
қысқаша баяны осы.

 Амантай ШӘРІП. 

ҚАЗАҚТЫҢ 
ҚИЯСЫ 
БОЛҒАН 
ҚАЛА 
Қызылордаға астананы көшіріп әкелуге көрнекті мемле-

кет және қоғам қайраткері Сұлтанбек Қожанұлы үлкен еңбек 
сіңірген еді.

ЖАСТАЙ БЕРГЕН ТӘРБИЕ –  
ЖАС ШЫБЫҚТЫ ИГЕНДЕЙ

Елбасының «Болашаққа бағдар: рухани жаңғыру» 
мақаласы жарық көргелі екінші жылды еңсеріп келеміз. 
Бұл бағдарламалық мақаланың бір тармағы «Тәрбие 
және білім» деп аталғаны осы бағытта атқарылатын 
жұмыстардың ауқымын айқындап тұрғандай. Аталған 
тақырып, ең алдымен, әл Фарабиден бүгінге жеткен 
«тәрбиесіз берілген білім – адамзаттың қас жауы» деген сөзін 
еске түсірді. Екіншіден, фашистік концлагерьде зардап шеккен 
қарт ұстаздың жас әріптестеріне жазған хатын ойға оралт-
ты. Хатта «Мен адам баласы көрмеуі тиіс сұмдықтарға куә 
болдым. Ғалым-инженерлердің газ камераларын құрғанын, 
жоғары кәсіби білікті дәрігерлердің бейкүнә сәбилерді улап, 
тәжірибе жасағанын көрдім. Сондықтан, әріптестерім, 
сіздерден балаларға қандай жағдайда да адам болып қалуға 
көмектесулеріңізді өтінемін. Олардың арасынан айуан 
оқымыстылар мен жаттықтырылған баскесерлер шықпауы 
тиіс» деп жазылыпты. Білім тәрбиемен қатар қанат қаққанда 
ғана толық адам қалыптасатынын көпжылдық тәжірибемнен 
түйдім.

«Рухани жаңғыру» – аты айтып 
тұрғандай, ұдайы жетілдіріліп оты
руды қажет ететін, қоғамдық сана
ны жаңғыртуға арналған бағ дарлама. 
Кешегі жаңалықты бүгін тарихқа ай
налдыратын ақпараттық дәуірде өмір 
сүріп жатқандықтан, мұны қазіргі 
күннің шындығы деп қабылдаймыз. 
Соған сәйкес жуырда «Тәрбие және 
білім» кіші бағдарламасының архитек
турасы, сананы жаңғырту шарттары, 
индикаторлары және көрсеткіштері 
өзгертілді. Бұл – жобалық технология 
болғандықтан, оның нақты мақсаты, 
алынатын нәтижесі бар. Бір реттік шара 
емес, қо ғам  дық сананы жетілдірудің 
күр  делі мәселелерін кезеңке зең  мен 
шешуді ұсынады. Ша ра  ларға қатысушы 
мақсатты топ тар айқындалған. Білім 
беру ұй  ым дарындағы тәрбие жоспа
рының негізгі өзегі  «Рухани жаң ғыру» 
бағдарламасымен ұш тасып жатуы керек. 
«Тәрбие жә не білім» тармағы арқылы 
ат қа рылатын жұмыстардың бас қаларға 
қарағанда көбірек болуы халықтың 
үштен бірінің мек теп, жоғары және ар
наулы оқу орын дарының партасында 
отыр ған дығынан болса керек.  Тағы бір 
айта кетерлігі, аталған кіші бағ дарлама 
бойынша жұмыс істеу оң тайланды. Тек 
мұғалімнің интел лекті, баланы сендіре 
алатын қа сиеті болуы керек.    

«Тәрбие және білім» кіші бағ
дарламасы «Туған жер» арнайы жобасы 
аясында атқарылатын «Өлкетану», «От
аным – тағ ды рым», «Саналы азамат» 
кіші жобаларын, «Жаңа гуманитарлық 
білім. 100 жаңа оқулық» арнайы жобасы 
аясында «100 жаңа оқу лық» кіші жоба
сын, «Қазақ тілін латын графикасына 
көшіру» арнайы жобасы аясында латын 
әліп биін енгізу кіші жобасын қамтиды. 

Осы базалық бағытты іске асы рудың 
тағы да 20 респуб ликалық кіші жобасы 
бар. Олар арқылы аймақтық жобаларға 
жол ашылады. Бұл аймақта қолға алы
натын істердің ауқымы кеңейе беретінін 

айғақтаса керек. Бағдарлама 
бойынша атқарылатын шара
лардың мәнмағынасы мен мазмұны, 
ең алдымен, «Бәсекеге қабілеттілік» 
принципіне негізделуі тиіс. Өйт кені ал
дына 30 озық елдің қата рына қосылу 
мақсатын қой ған елде жас ұрпақ үздікке 
ұмтылу, жақ сылыққа жету, жаңа лықты 
ти імді қабылдай білу, қата рынан қа
лыспау тұрғысынан тәрбие ле неді. Бұл 
ретте «Алтын қазына», «Да рынды ұрпақ 
– ел болашағы», «Да рындылар елі», 
«Ұлы баста ма ларға алғашқы қадам» 
сияқты ба ғыттар белгіленген. 

Оқушылардың түрлі деңгей дегі 
шы ғармашылық және зият керлік кон
курстарға қатысуы, одан үздік нәтиже 
көрсетуі жыл данжылға жоспарлы түрде 
ар туы тиіс. Қазір нақты жос пар бар. 
Мәселен, 2020 жылға дей ін жеңімпаз 
оқушыларды 20 процентке жеткізу мақ
саты айқын далған.    

Одан әрі прагматизм прин ципін 
орнықтыру үшін «Бизнес», «Ұлы дала 
жастары», «Ма ман  дықтар әлемі» деп 
атала тын бағыттар бойынша жұмыс 
істеу ұсынылып отыр. Балаға биз
нестің әліппесін үйрету мектеп пар
тасынан қолға алыну керектігі қазір 
жаңалық емес. Ал мамандық таңдауға 
дұрыс бағыт беру бәрінен де биік тұруы 
тиіс. Зерттеулерге қарағанда, алдағы 
онжылдықта адам қолымен атқа
рылатын бірталай жұмысты жасанды 
интеллект, яғни роботтар жасайтын 
болады. Сол кезде ең бек нарығының 
сұранысына сай мамандық таңдаған, 
болашақтың ма мандығына бейімделген 
адам дар ғана жұмыс табады. Бұл – 
төртінші индустриялық револю цияның 
жаңа талабы.  

Демек мектептен бастап жо ғары 
оқу орындарында  түрлі әлеуметтік
экономикалық, бизнес жоспарларды 
жасау конкурстарына,  стартаптарға 
қатысу, өзінөзі, ойлау қабілетін 
жетілдіру, жобалау машығын 

қалыптастыру қажеттілігі 
артады. Осылайша праг
ма тикалық қабілеті 

жетілген балалардың 
қолын да бірнеше оқу орнының 

грантын жеңіп ал ғаны туралы 
сертификат тары бо лады. Бұл қасиеттер 
өзінің мүм кіндіктері мен уақытын тиім
ді пайдалана білетін және бола шағына 
сеніммен қарайтын әрбір жет кіншектің 
бойынан табылса, ұтылмаймыз.    

Сол сияқты «Білімнің салтанат 
құруы» принципін іске асыру үшін 
«Ұстаз – өзгерістер елшісі», «100 жаңа 
оқулық», «Кітап – білім бұлағы»  сияқты 
тармақтар айқындалған. Мұндайда 
кәсіби бағдарлау, түрлі үйірмелер, сала
лық, халықаралық гранттарға ие болуға 
ұмытылыс маңызды. Бұл ұмтылыстың 
қосымша білім бе рудің жаңа нысанда
рын ашу ар қылы жүйе қалыптастыруға 
жете лейтіні сөзсіз. Қазіргі цифрлық 
тех нологиялардың даму беталысы, қар
қыны атаананы да, мұға лімді де, бала
ны да ойландыруы тиіс. 

«Ұлттық кодты сақтау» мәсе
лесінде «Сөз – тілдің көркі», «Ла тын 
қарпі», «Менің Отаным – Қа зақстан», 
«Тарих мұрасы», «Алтын адам» 
сияқты бағыттардың берері мол. Бізде 
оқушылар арасында түрлі байқаулар 
өтіп жата ды. Олардың әрқайсысының өз 
шарты бар. Жетіспейтіні – ба ла лардың 
рухани жағынан дайын дығы. Белгілі 
бір ақынның 100 шы ғармасын жаттап, 
судыратып айтып беруімен іс бітпейді. 
Бай қауға дайындық барысында оған 
қатысушылардан ойға түйгенін, алған 
тағылымын сұрай бермейді. Болашақта 
осындай байқаулардың нәтижесі 
жалаң көрсеткіштермен емес, рухани 
жетістігімен баға ланса деген ойым бар. 

Атқарылуы тиіс шаралардың онлайн 
тестілеу, жаппай диктант жазу, кітаптар 
жариялау сияқты формалары  арқылы 
белгілі бір нәтиже көзделіп отыр. Ал 
өлкетану, туристік және экологиялық 
ісшаралар арқылы таным көкжиегін 
кеңейтуге мән берілмек. Жақында 
Ақмола облысынан туристік сапарға 
келген балаларға қасиетті жерлер ту
ралы туристерге арналған тарату ма
териалы болмағаны ойландырды. Бұл 
болашақта жасалатын жұмысымыздың 
бағытын одан әрі анықтай түсті. 

Мектеп бағдарламасына енген 
«Өлкетану» пәніне үлкен үміт артылып 
отыр. Бұл арқылы жас ұрпақтың туған 
жердің кешегісі мен бүгіні, болашағы 
туралы танымтүсінігі тереңдей түспек. 
Осы бағыттағы тағы бір белес – қазақ тілі 
мен әдебиеті пәні мұғалімдері арасын
да «Теңіз тағдырын толғаған туынды» 
тақырыбында өткен Ә.Нұрпейісовтің 
«Соңғы парыз романы бойынша дебат
сайысы еді. «Соңғы парыз» романын 

талдау арқылы прагматизм, бәсекелік 
қабілет пен сананың ашықтығын да
мыту, ұлттық бірегейлікті таныта оты
рып, әлемдік мәдениет көшіндегі қазақ 
халқының рухани мәдениетін тану 
мақсаты орындалғанын байқадық. 

Жас жеткіншектің дамуына отбасы
нан бастап қоршаған ортасына дейінгі 
барлық жағдай әсер етеді. Сондықтан 
«Рухани жаңғыру» бағдарламасының 
тағы бір принципі – «Эволюциялық 
дамудың»  «Отбасы», «Балалар мен 
жас өспірімдер қозғалысын дамыту», 
«Табиғат бесігі» сияқты жобаларды 
жүзеге асыру болып табылады. Мәселен, 
Жаңақорған ауданында ат спорты 
түрлерін да мытуға арналған бастама
ны айт қым келеді. Бапкер жас ұр пақты 
атабабадан қалған ат спорты түр леріне 
ешкімнің нұсқауын сызақ баулып келеді 
екен. Атты бап тау, жарысқа дайын
дау, шабан доз ға арналған мето дикаға 
дейін әзірленген. Атқа шап қан баланы 
қанаттандыру, бойы на намыс отын жағу, 
ең аяғы ат үстінде де несін тік ұстауға 
дейін баулу – бапкердің жұмысы. Еңбегі 
қайтқан бапкердің 13 ша бандозы – 
республикалық коман даның мү шесі, 1 
бапкер – халық ара лық тө реші.  Міне, 
осындай бүкіл болмысымен өз ісіне 
берілген жандардың арқасында ұлттық 
ойындарды жас ұрпақ та ұмытпайды. 
Аймақ басшысы тарапынан қолдау 
тапқан жобаның аясында олар 8 ат алды, 4  
мұғалімнің еңбекақысын төлеу мәселесі 
шешілді. Менің ойымша, қазақтың түп
тамырында бар, қанында бүлкілдеп 
жатқан осындай ерекшеліктерді қайта 
жаң ғыртатын мүмкіндік туды.

«Сананың  ашықтығы» прин ци
пінің «Өрле, Қазақстан» атты тармаққа 
бағытталуы «өзімдікі ға на таңсық, 
өзгенікі – қаңсық» деп кері тартпай, ашық 
болуды меңзейді. Әлемдегі дамыған, өр

кениетті елдердің ең озық же тістіктерін 
қабылдай білу адам ның зердесіне байла
нысты. Біз дің еліміз әлемдік мәдениеттің 
бір бөлшегі болғандықтан, озық ел дер
дегі толеранттылық қағи дасы санамызға 
орнығуы керек. Жас ұрпақтың бағы 
шығар, қазір олар дың өзге елдің салт
дәстүрі мен мәдениетін біліптануына 
мүм кіндік жеткілікті. Сондықтан 
өзге мәдениетті түсінуге, жаңа за
ман ағымына бейімделуге, түбегейлі 

өзгерістерге бой үйретуге, озық мәдени 
жетістіктерді үйренуге сана әрдайым 
әзір болуы керек. 

Бізде баланың бойындағы ака   де
миялық ұтқырлықты дамы туда көп 
жұмыс қолға алынуы тиіс. Мәселен, 
бір мектептің оқу шысы екінші мектеп
ке барып оқы ғанда ортаға бейімделуі 
үшін біраз уақыт кетеді. Сондықтан ба
лаларымызды әлемнің қай түкпірінде 
жүрсе де бейімделгіш, психологиялық 
жағынан тұрақ ты, өзгерістерге дай
ын етіп тәр биелеу маңызды. Сонда 
біз дің түлектеріміз «Серпін», «Бола
шақ», басқа да халықаралық грант
тық  бағдарламаларға батыл қа тысып, 
олардың талаптарына тез үйренеді. 
Барған елінің тілін үй  ренуден бастап, 
ауа райына, адам дарына, өмір салтына 
бейім де  луінде аса қиындықтар туын да
май ды.    

Бағдарламаны жүзеге асыру дағы 
тағы бір жаңалыққа тоқтал сам, ол – 
тұлғаның «менін» қа лып тастыру. Бүгінгі 
педагогика тұлғатануға бағытталуы 
керек тігі көптен айтылып келеді. Тұл
ғаның бойына отбасылық, ұйым
дастырушылық, азаматтық, жал пы
адамзаттық мәдениетті қа лай егеміз? Бұл 
ретте «Рухани жаңғыру» бағдарламасы 
ұсынған тиімді методологияның маңызы 
зор. Өйткені осы бағдарламаның 
мақсатты бағыты – мұғалімнің де, білім 
алушының да мәдениетін жетілдірумен 
астасып жатыр. 

Адамның «мені» отбасынан бастап 
қалыптасады. Бұл қа лып тасудың дұрыс 
жолмен жүр генін қандай нәтижелермен, 
көрсет кіш термен бағамдауға болады? 
Әрине, отбасылық институт нығайып, 
үйлену мен ажырасу арасындағы баланс 
сақталмақ. «Қазір елімізде неке қию 
саны азайып, ажырасу фактілері көбейіп, 
үйленудің орта жасы ұзарып келеді» 

дейді статистикалық мәліметтер.  Бір де
ректерде әрбір 3 некенің біреуі айыры
лысумен аяқталатыны айты лады. Жетім 
және тастанды балалардың санын азай
ту да осы отбасылық мәдениетке келіп 
тіре леді. Мұндай келеңсіздіктер біздің 
ғасырлар бойы қалыптас қан дәстүрлі 
отбасылық құндылық тар дың қайнарына 
қайта бас қоюы мыз керектігін айқындап 
берді.  

Ұйымдастырушылық мәде ниеті қа
лыптасқан тұлғаның ой еңбегі өнімді 
келеді. Хакім Абай айтқандай, бойын
да «білсем екен, көрсем екен, үйренсем 
екен» деген жан құмары бар баланың 
«бетінен қақпай, белін буса», оның 
алар асуы биік болмақ. Азаматтық мә
дениетті қалыптастыруда балаға ең 
алдымен өзін жақсы көруді, әрбір ісін 
жоспарлауды үйретудің маңызы зор. 
Осылайша ішкі ер кін дігі қалыптасқан, 
әлеуметтік танымтүсінігі жетілген бала 
мем лекетін құрметтеуге, Отанын сүюге, 
бейбіт өмірді қолдауға, жауап кершілікті 
сезіне білуге ұмты лады. 

Жоғарыда айтып кеткеніміз дей, 
ашық қоғам құрған біздің елі міз жалпы
адамзаттық мәде ниет прин цип терінен 
айналып өте алмайды. Ақпаратта, қа
рымқа ты наста, білімде, мәдениетте 
ше кара жоқ заманда өмір сүріп жат
қандықтан, балалардың бойына жақсы 
мен жаманды, асыл мен жасықты ай
ыра алатын елек қа лыптастыру өте 
маңызды. Әлем нің озық елдерінің өмір 
дағ дысының тиімді тұстарын үйре нудің, 
құқықтық мәдениетке, сау ат тылыққа 
ұмтылып, оны өз өмі рінің салтына 
айналдырудың еш сөкеттігі жоқ. 

Енді атқарылуы тиіс шара лар дың 
форматы туралы айтсам, қазір тәрбие 
процесіндегі бітпейтін «дөң гелек 
үстелдер» мен ұзақ жи на лыстардан 
жұртшылық шаршады. Өйткені кері 
байланыс жоқ. Сондықтан пікір, 
ұсыныстар ай тыл майды. Ендігі жерде 
фильм дер, роликтер, цифрлық жобалар, 
ин терактивті карталар арқылы жетілдіру 
ұсынылып отыр.

Осы жұмыстардың орындалуы 
ту ралы ай сайын ақпарат берілуде. 
Ондағы деректер формальды болмауы 
тиіс. Өйткені, ізінше әлеуметтік зерт
теу жұмыстары да жүргізіліп келеді. 
Біздің қолы мызда облыс әкімі бекіткен 
ісшаралар жоспары, «Жол картасы» 
бар, желілік кесте жасалады. Тағы бір 
айтарым, осы бағыттағы бастамаларды 
тек «Рухани жаң ғы ру» орталығының 
жұмысы де ген түсініктен арылсақ екен. 
Ұр па ғымызды жастайынан Елба сы 
ұсынған принциптермен тәрбие леуге 
атсалыссақ, жастай берген тәрбие жас 
шыбықты игендей оңайырақ болар еді.

Әлима ӘБДІХАЛЫҚОВА,
облыстық «Рухани жаңғыру» 

орталығының бөлім басшысы.          

I
Омар хан тұсында Ақмешіт бекінісінің негізі 

1817 жылы Сырдың сол жағалауында қаланып, бір 
жылдан кейін 1818 жылы дарияның оң жағалауына 
көшірілді. Бекініс екі қорғанмен қоршалды. Сыртқы 
қорғанның аумағы 12 шақырым, биіктігі 7 аршын, 
3 қақпасы болған. Сыртқы қорған тереңдігі 7 
футтық, екі сажын суға толған ормен қоршалды.

Тарихи деректерден.

Сыр бойын сарттар кезі жаулап алған,
(Бұл жерде Жібек жолы... сауда болған).
... Айнала ор қаздырып басқыншы Омар,
Жан-жаққа көз жіберді дәу қамалдан.

Аңқиды жиделі Сыр арғы жағы,
Алты ай жаз тамылжиды тал-құрағы.
«Бақалы қопа» атанған бұл араға,
Қамалды Қоқан ханы салдырады.

Туғаннан тұла бойы тұнған айла,
Сыр бойын басып алу тұрған ойда.
Оқпандай оқ өтпейтін қабырғасы,
Бекініс бой көтерді бұл маңайда.

Торыған төңірегін төрт бұрышы,
Қамалда орыстың да боп тұр ісі.
Омарды алмастырған,
орысты естіп,
Тап бүгін Жақыпбектің жоқ тынышы.

Қандықол... өркөкірек... адуын бек,
Қазаққа шошаңдатқан қаруын көп.
Жабыла тонап елді,
Жауда кеткен
Қазақтан қайтармақ па, қарымын кеп?!

Қамалды қайтіп бермек орыстарға?!
Аз емес қанға бөккен қоныс маңда.
«Жасағын ақ патшаның жолатпас ем,
Сырдағы көп мұсылман болысқанда...»

Жеткенше Сыр бойына ырыс қонған,
Жоқ жауыз Жақыпбекте тыныс болған.
Жағалай жолда қанша кетті орнатып,
Шымқорған...
Жаңақорған...
Күмісқорған...

О, Сырым, шемен қайғың, шектің азап,
Ақжүрек адамдарың текті ғажап.
Ақмешіт бекінісін тұрғызуға,
Омар хан он екі мың жекті қазақ...

Шулатқан орысты естіп даңқы жерді,
Қапылды қамал соққан сартың енді.
Аз бұрын алуан ұлтты бекініске,
Көшіріп әкелген хан тәртібі еді.

Заманның зар қақтырып көші кеткен,
Сырымды сан алуан жұрт несібе еткен.
Жауынан қашқан кезде жанталасып,
Жағаңда талай ұлыс босып өткен...

Ай, Сырым көресінің көрдің бәрін,
Қобызы Қорқыттың да шер қылғанын.
Айтады баба тарих,
аштықта да
Сенсің ғой суалтпаған елдің нәрін.

Өзіңнен өзен біткен аса алмайды,
Бетімді самалыңа тосам жайлы.
Шөңгесі емге дауа Жерұйығым,
Шөгерген желмаясын Асанқайғы.

Көз керек көретұғын көркін бүгін,
Ертегі-аңыз дерсің ел тірлігін.
Жеті қат көкті кезген ғарышкердің,
Баршасы сен деп білген Жер кіндігін.

Күзеткен Ақмешіттің тас қамалын,
Қақпайды күзетшілер қас-қабағын.
Сонда да қамал бегі қаттырақ сақ,
Жазбайды орыс жақтан қос жанарын.

Жеткен бір жолай жайпап жолындағын,
Түк емес ор қазсаң да,
оның бәрін.
Жаужүрек орыс қолы талқандайды,
Құрғанмен Жақыпбектей торын залым.

II
Ак-мечеть – важный форт. Видно его строил 

образованный человек и нам будеть трудно овла-
деть крепостью.

В.А.Перовский.

...Оқалы шаң мундирін сілкіп былай,
Оқыста бұзылды, әне, бүркіт шырай.
Дәу қамал көлбеңдейді көз алдында,
Осыдан граф, сірә, үркіп тұр-ай!

Мақсаты тас-талқан боп кеп-кешегі,
...Генерал жүрегінде от көшеді.
«Орыстың қылышынан қорықпайтын,
Көрсетші азиятты» деп бөседі...

Бірауық топтан салып төре сыртын,
Бұл жердің жек көреді неге жұртын?!
«Қайсақ!»... деп қанын тартып сұр жыландай,
Қазақтың қанішер-ай, сөгеді ұлтын.

...Қат-қабат бекіністің қалыңдығы,
Жандарал сарттың алмақ жанын түбі.
«Алға» деп ашу буып бір кездері,
Генерал-губернатор қағынды үні.

О, ол ма Қырымды алған ержүрек-ті,
Отауыз атқан сайын зеңбіректі.
Қамалда қарсыласқан қоқандықтың,
Қатарын қорғасын оқ селдіретті.

Түтігіп қалш-қалш етті қамал бегі,
Түрінен жан шошиды жаман жері.
Тіс қаққан Перовский Ақмешіттің,
Қамалын тас-талқан қып алам деді.

Ел туын құлатпайтын намыс қана,
Жарайсың, жаужүрек жұрт – Қамыс қала!
Астында асқақтайды Ай мен Күннің,
Ақмешіт құшағында алыс дала...

III
... Жасақтар жарқылдатып сан қылышты,
Жан-жақтан бекініске салды ұрысты.
Үрейі ұшып кеткен Жақыпбек бек,
Жан сала қорғаштайды әр бұрышты.

Жақыпбек зымиян бек о бастан-ақ,
Қояды жасағына қораш қарап.
Өн бойы бекіністің шұрқ тесік,
Қанды ұрыс қашан ғана толастамақ?!

Әумесер урядник, әне, бірі!
Қамалға ат ойнатып төнеді ірі.
Жүзеге аспай қалды Жақыпбектің,
Жасаған жау жағына «маневрі».

IV
...Сәске түс.
Сәл тыныштық орнай қалған,

Қоқандық қорлығынан қол байланған.
Шылымын бұрқыратып отыр граф,
Шып-шып тер шұбырады дөң маңдайдан.

Түп-тегі дворяндар әулетінен,
Орысты орап алған дәулетімен.
Асты-үстін алтындатқан Сарайы бар,
Көз тұнған салтанатты сәулетінен.

Мансабы масайратқан байлықпенен,
Сарайда сол мансабын сай тіктеген.
Әуелден бұл генерал екі етпейтін,
Әмірін ақ патшаның қай жүктеген.

...Мақтаншақ әлгі сезім... басылды, өтті,
Жанарын алаулаған жасырды отты.
Айтқанша генералдың төбесінен,
Сарттардың сұр мергені асырды оқты.

Әп-сәтте жасай алмай сасып қамын,
Тығылды әскеріне қашып қалың.
Жолында ақ патшаның жауынгер бұл,
Өмірі аямаған қасық қанын.

...Кенеттен зауал бұған келді өшіге,
Түсіріп Құдайын бір берді есіне.
Көздері атыздай боп,
асау аттай
Жүрегі кетті сыймай кеудесіне.

Жалғыз оқ жапан түзде жайратпақ па?!
Жүргенде үйрете алмай бойды аптапқа.
Ақмешіт бекінісі ту баяғы,
Қырғынды Қырымдағы ойлатпақ па?!

О, Русь!
Ол өлгенде мақтайды ел боп,
Адамды тірісінде даттай бермек.
... Қолдары дірілдейді крест ұстап,
«Құдайым, күнәм болса сақтай гөр!» - деп.

V
Көп көрген қан майданның талқы, сынын,
Асатын Суворовтай Альпі шыңын.
Атақты, алайда оған алдырмай тұр,
Қоқанның қамалдағы сарты сырын.

Әскери әбден білген тәртібіңді,
Жасқанбау жауынгердің салты ұғынды.
Жауынгер генералдан жастау кезде,
Жау қолы жасқаншақтап сан түрілді.

Сол әдет, бұзылмаған сол дағдысы,
Кеп-кеше губернатор болған кісі.
Құлағы шалды кешке суыт хабар,
Қамалға қосылмақ жау жолдан күші...

Жеңіске жеткізеді шабуыл ғана,
Жасақтың жабдықтады бәрін жаңа.
...Ұзамай тәтті ұйқының құшағында,
Қалғиды сұлу Сыр мен қалың дала.

...Қамалға дүрбісін сап бұлдыратып,
Төзімді түгесті әбден жылжып уақыт.
– Алға! – деп атой салды Перовский,
Отырған орынынан тұрды да атып.

Бұйрығы жайбарақат жатқан елді,
Бүлінтіп жасақ біткен атқа қонды.
Алдына түскен қолдың генералға,
Аптығып қалың әскер қаптап ерді...

Ай дала. Зеңбіректің зіркілі үдеп,
Құсады көмейінен күркіреп от,
Отряд осы жолы бекіністі,
Қамыстай желді күнгі сілкілемек.

Аспаннан аждаһадай келген бейне,
Құйыннан құты қашты шеңгел... жиде.
Бекініс ішіндегі будақтаған,
Шалқиды бұйра жалын желмен кейде...

VI
...Келіссөз қамалменен қалды кейін,
Тас-талқан етті патша жарлығы ойын.
Бекініс берілмеді, сонан бастап,
Алуан ой көңіліне салды үрейін.

Ақ жалау көтерген топ түріп шаңды,
Барғанда қоқандықтар қырып салды.
Қырқысқан  Қырым үшін түріктердің,
Бұларда қаны барын біліп қалды.

Түк те емес түрікке тау...құрыш қала,
Билігін айтты Батыс, Шығысқа да.
Бабасы сақ секілді қымыз құйған,
Тұтынды тұқымы алтын, күміс шара.

Қандай ел...
Өткен зұлмат қауіптерден,
Қаншама жер үстінде жауықты елмен.
Дон менен Дунай асып...
дүркін-дүркін,
Дұшпанын дүркіретіп шауып келген.

...Генерал қиғылық сап құр тістенді,
Түріктің зәузатына кім күш берді?!
Тарихты түгендесең, туғызады,
Түріктен АҚШ-тағы үндістерді...

Қиқулап Ұрым кеткен, Қырым кеткен,
Түріктің тектілік бар түбінде өктем.
Азия... Еуропа аумақтарын,
Аттилла ат тұяғы дүбірлеткен.

Алмаған аспан астын түрік бар ма?!
Біразын бағындырды бүріп қолда.

Ежелгі ер Түріктен Едіге мен,
Шыңғысхан, Бейбарыстар шығыпты ол да.

Ақ орда... бағзы Алтын орда қайда?!
Жортыпты Ақсақ Темір сол маңайда.
Қанынан жаралыпты Ер Түріктің,
Ел аңыз ететұғын Ер Мамай да...

...Аумағы бекіністің ат шаптырым,
«Жеңістің жұмбақ кілтін тапсақ бүгін.
Арман не қақпасына Ақмешіттің,
Туыңды желбіретсем, ех, тақсырым!»

...Жігерін тәтті ойына жанып алған,
Жасағы алдындағы қалың орман.
Қылышын ойнақтатып қонды атына,
«Бере гөр» деп генерал «Тәңір оңнан!»

Әскері ақ патшаның аттан салды,
Қақ жарып бұйра-бұйра қапқан шаңды.
Құйғытып қол барады бекініске,
«Сақтай гөр» деп ұран сап «патша ағзамды!»

VII
...Тапжылмай тас төбені шыжғырған күн,
Үндері «уралайды» ызғын жанның.
Жақыпбек жанталасты бекіністе,
Жолатпау үшін патша құзғындарын.

Генерал жалт-жұлт еткен алтын шені,
Ғанибет көру осы қалпында оны.
Бекініс төбесінен көз жіберген,
Көксейді Жақыпбектей сартың нені?!

Сардары сарт қолының қамал бегі,
«Жоқ басқа қанды ұрыстан амал» деді.
«Бермеймін бекіністі, болса ажалым,
Түбінде бекіністің қалам» деді.

Шетінен шымыр тұрпат, тұлға нағыз,
«Мұсылман баласымыз,
бір  боламыз!»
Діңкесін дінмен құртып дейтұғын бек,
Машқарға маңдай тіреп бір барамыз.

Атына қарғып мінген ұрысқа, әйда!
Қазақтың бәрі жырау,
күміс қойма
Кеудесі күмбірлеген,
бес қаруы –
Бұзау.... қамшыменен қылыш... найза...

VIII
Қасқайып ақ патшаның ұлықтары,
Қамалдың маңайына жуықтады.
Қарайды бекініске үйме-жүйме,
Үстінде  төбешіктің тұрып бәрі.

Мінекей, Ақмешіттің зор қамалы!
Орысты жолатпай тұр орнағалы.
Қарашы бекіністі көзбен атып,
Әнекей, әскер басы долданады.

Қорқыныш ұялатар төніп қорған,
...Топ үйрек Телікөлге келіп қонған.
Орыстың ойлы ақыны Плещеев те,
Осында Орынбордан серік болған.

Қамалды кейінірек жыр қылатын,
Алексей Плещеев бұл,
шын мұратын
Шығысты зерттеуге бағыштаған,
Ақ сүйек арасында білгір ақын.

Томирис туған мекен нақ бұл ара,
Жасырып сақтың сырын жатты дала...
Жат ойы болмағанда тақсырына,
Тағдыры мұнда ақынды тап қыла ма?!

Өзімшіл полковник Бломберг,
Бет-жүзі кетті боп-боз реңге еніп.
Қамалды жалғыз өзі қиратардай,
Бір сөзді боқтықпенен жіберді өріп.

Бәрінің тұрып-тұрып түнерді өңі,
«Бекініс берілмей ме, бұл елдегі?!»
Аң-таң тұр ақ патшаның Орынбордан,
Асығыс әкеткен өкіл Хрулевы.

Мансабы баршасының басым ірі,
... Қамалға естіледі ашық үні.
... Ал, мынау Әбілқайыр тұқымынан,
Елекей сұлтан еді, Қасымұлы.

Беттерін біржолата Сырға бұрған,
Қорқаудай сарт пен орыс түн жамылған.
...Іркіліп қалды жұрты Сыр бойының,
Ішінде жалғыз қазақ бұл нағылған?!

Жанарын қаптаған ел қапты бұрмай,
Көзінен қалт жібермес сәтті мұндай.
Шошайып шоқындыға жалбақтаған,
Қан жауғыр қара жүрек қап, түріңді-ай!

Ұяттан безіп демде ұлық десе,
Ернегі сияқтанып жырық кесе.
Кимелеп дастарханда бермейді орын,
Құбылған күнбағыстай қырық неше.

Әйгілі хан тұқымы боп келетін,
Елекей сұлтан емес текке өлетін.
Әйтсе де қазақ біткен әу бастан-ақ,
Қандасын сатқандарды жек көретін...

IX
Үш рота мен 17 ауыр зеңбірек қандай тас 

қамалдың да қабырғасын қақыратып жіберер 

қуатты күш еді. 1853 жылдың 28 шілдесінде 
дүрсілдеген зеңбірек дауысынан оянған 
қоқандықтар қамалды тастай қашты.

Тарихи деректерден.

...Қан шілде.
Қапырықта от тынысты,
Ала алмай қамалды әскер көп тұрысты.
Бүгін таң бітірмек боп келісілді,
Білдірмей ұзап кеткен топ бұл істі.

Ұзаққа созылса ше ұрыс түбі?!
Даңқпен дәріптер ме, бұл іс мұны?!
Тізесі дір-дір етер генералдың,
Хат жазған сайын соғыс министрі.

Бір кезде қарсы ұрыс сап түріктерге,
Кеудесін қаққан граф ұрып демде.
Ашудан ақкөзденіп бұрқ-сарқ етті,
Ақмешіт жасақтарын іріккенде.

Тойтару үшін дұшпан тосқауылын,
Ұрысқа Сыр бойының қосты ауылын.
Кіші жүз, Орта жүздің жігіттері,
Сайлап тұр беліндегі бес қаруын.

Қанқұмар қолбасшы бұл қатты діні,
Қамалға түссе аямас нақ құрығы.

Осыны алса бүгін...
Онан сайын,
Патшаның болмақ берік тақ тұғыры.

Керексе қамалды алмақ сәтті күні,
...Келеді құлағына саптың үні.
Тұра тұр, отрядтың көп кешікпей,
Қамалға атой салмақ ат дүбірі...

Ақ патша асықтырды бұл жолы да,
Қанша апта қамалда құр тұрғанына.
Көрді қос зеңбіректі шхунаны,
Кеткенде көзі түсіп Сыр жағына.

Саумал жел... сабат көлді Сыр жері осы,
Ағылған керуен-керуен күнде көші.
Қамалды қарауылға ап Бутаковтың,
Қос бірдей зеңбіректі тұр кемесі.

Баянхат берген бұған үзік дерек,
Құла түз...
Жоқ бұл жерде қызық бөлек.
Жан-жағын бекіністің қоқандықтар,
Сан рет суға алдырған бұзып бөгет.

– «Атыңдар!»
Зірк еткенде зеңбіректер,
Тулады жатқан тұнық мөлдіреп көл.
Қона алмай ұясына көгершін мен,
Қорқыныш басына кеп төнді кептер...

Қонды ерге қопаңдасып жасақ демде,
Тізгінін шапқан аттың босатты өрде.
Тапсырма берді граф үстін-үстін,
Төбесі тымағының шошақты ерге.

... Төрт тұяқ төңкере ме төбешікті?!
Отряд үздік-создық өре шықты.
Тілгілеп қылышымен таңғы ауаны,
Хорунжий айдарына жел есіпті.

Шұбылтып қою шаңды шапқылайды,
Қамалды бұрқ еткізіп атқылайды.
Қоя ма қорғасын оқ...
Кісінеген,
Шыңғырып үйме-жүйме ат құлайды.

Білмейді Перовский сырын адам,
Бұрқылдап бұйрық берген түрі жаман.
Генерал дейді ұрысқа дүрбі салып,
«Қайтсем де бекіністі бүгін алам!»

Ұрансыз ұрыс салған тұсы бар ма?!
Алдияр ағзам патша үшін алға!
Әскері салды шайқас бекініске,
Соқтыққан толқындардай күші жарға.

Әскерлер әлеңкедей атқа қонған,
Тайып тұр, Жақыпбек бек сарт қамалдан!
Қақырап тас қақпасы
Көп ұзамай
Бекініс будақтайды отқа оранған...

Қолбасшы дүрбісін сап қарап көрген,
Дүниесін дүйім елдің тонап келген.
Дүрліге қашты дұшпан,
жүрегіне
Сөнбейтін қарт сарбаздың сол от берген...

Жан шошып зеңбіректер зіркілінен,
Жақыпбек қалмапты түк түр-түрінен.
Қамалды кәпірлерге кетпек тастап,
Жеңістің сусып қолдан кілті бірден.

Алдияр ханына аян ақ тілегі,
Ақмешіт-Батыс, Шығыс нақ жүрегі.
Амалы жоқ бермеске, үркердей-ақ,
Азайып жанындағы қапты қолы...

...Төрт құлаш қалыңдығы дәу қамалды,
Кешікпей патша әскері жаулап алды.
Қираған қорасында бекіністің,
Үйінді үш үй... құдық... қауға қалды...

Тұтқыны төмен қарап басып бетті, 
Тірісі алты қырдан асып кетті.
Бекініс билеушісі ол да зытқан,
Бұларға айдап салған ашық көпті.

X
Қазақтың қас дұшпаны кеп-кешегі,
Қолымен қамал бегі от көседі.
Талайдың текке қанын төкпегенде,
Тағдыры тарлық оған етпес еді.

Ұзамай қырғыз барды... ұйғыр барды,
Озбырлық өмір бақи сый қылмады.
Қарақшы қандыбалақ жүрген жерде,
Оталып бақ... ошақты үй қирады.

Торғайдай сезінеді ол тордағы өзін,
Бақытты жүзік тұрған қолда кезің.
... Өмірді көріп, әттең, қалайын деп,
Соңғы рет ашып...
... жұмды зорға көзін.

Өмірдің осы деп біл кемді күні,
Қағида бәріне тән ең бір ұлы.
Генерал Перовский Сырға аттанған,
Болатын жазалаушы белгілі, ірі.

Уақыт қай пендені жасқамайды,
Қарт сардар көңілде мұң... баста қайғы.
Бір кезде губернатор болған,
енді...
Орынбор десе көзін жас қамайды...

Қанша жыл етті мекен баракты осы,
Түсінде көретіні дала... ат, несі?!
Шеніне бір түкіріп, шығарды естен,
Орынбор оны қайтсін, шарапта өші...

Өмірге өкпелейтін жөнің бар ма?!
... Қар басқан қырда әзір тұр көрің де анда.
Қаншама қан жүктеген алдаспаны,
Сақтаулы мұражайда... Орынборда...

Адамның тосады сор нелер алдын,
Ендігі азапқа ұқсап келеді әр күн.
Жоғалтып жалғыз ұлын,
Жапа-жалғыз,
Қанша жыл күн кешкені генералдың.

Араққа айырбастап бар мүлікті,
Көрінген кез келгенге жан күдікті.
Аларда Ақмешітті бұйрық берген,
Қырылдап, қыран даусы қарлығыпты.

Тарамыс құр қолдары дір-дір етіп,
Көңілі шаттанбайды күмбір етіп.
Киелі Сыр бойының топырағын,
Басқан бұл тозған әбден құрғыр етік...

Жаулаған жан қаншама қыр-белесті,
Жадынан біржолата Сыр жері өшті.
Көрдің бе, көзіне оттай басылады,
Шаң басқан шұрқ тесік мундирі ескі...

Шошытты жаулап елді шоқ басқаны,
Ойында ма екен Сырдың отты аспаны?!
Патша бол,
пайғамбар бол, мейлі мынау
Мәңгілік тұрмайды екен бақ бастағы.

О, бақыт,
қонған соқыр, саңырауға,
Жаралы жүрегін сәл оның аула.
Алайда ажал құшып кете барды,
Соңғы сәт қолы жетпей қоңырауға...

ХI
... Қанша рет сонан бері көктеді қыр,
Ежелден бұл өлкенің өткені жыр.
Табаны жиһанкездің тиген талай,
Шетінен шежірелі шеттегі Сыр.

Бұл өлке көрген жоқ аз аласатты,
Жаулары жүрегіне жара сапты.
Өткеннен белгі болсын деген шығар,
Бір кезде қамал аттас қала сапты...

... Қираған қамал тұрған мына бел, қыр,
Тыныштық құшағында тұрады ел бұл.
Қала  орнап... қанат қағып ай... апта... күн,
Құйғытып өтті қанша Құлагер – жыл.

Қадірін қайдан білсін ел құнының,
Басқыншы ол екеуі болды зұлым.
Тағдырын ойыншық еткен қазағымның,
Өшті аты екеуінің енді бүгін.

Рухы екеуінің кеткен күл боп,
Екеуі екі жақтан сепкен бірге оқ...
Тағдыры болды солай,
сол тұстағы
Биліктің озбырлығы еткен міндет.

***
Қоқан мен төңкерістен даласы аман,
Қалған соң өркендеді тамаша маң.
Қазақтың астанасы атаныпты,
Сырдағы бір кез осы қала сонан.

Ақорда Ақмешітім – аймақ төрім,
Жасампаз ұлы еңбекпен жайнатты елін.
Алашқа астана еткен Ақмешітті,
Қожанов Сұлтанбектей қайраткерім.

Маңайы Ақмешіттің мұра мол бір,
Бірлігін шайқалтпаған бірақ ел бұл.
Осында қоныс тепкен қыран Сәкен,
Бейімбет... Ілиястай құлагер жыр.

Бүп-бүтін керегесі, ірге мықты,
Ажары – ай,
келбеті – күн,
гүл – көрікті.
Ақмешіт аузынан тастамайды,
Алашқа аты мәлім Жүргеновті.

Аз емес қырға әйгілі, Сырға әйгілі,
Перзенті алашқа асқан тұлға, айбыны.
Алысқа көз тігеді Қызылордам,
Сырымның жағасында сырлы айдыны.

Айшықты Інжудария ілгергі атын,
Сақ пен ғұн айтқан танып бірден затын.
Самғаған зымырандар сақ даласы,
Мекені жер кіндігі, мүлдем жақын.

...Қамалы қат-қат тарих ол бір өткен,
Жалауын азаттықтың желбіреткен.
Жасына жалын сыйлап жасампаздық,
Жүрегін қарт біткеннің елжіреткен.

...Мыңжылдық мекендейді бұл өлкені,
Бүгіні Ақмешіттің шын ертегі.
Асықпа, алты құрлық, төрт мұхитты,
Аузына қаратады Сыр ертеңі!

  Толыбай АБЫЛАЕВ,
Қазақстан Жазушылар одағының мүшесі, 

Жарасқан Әбдірашев атындағы әдеби 
сыйлықтың иегері.

ҚМЕШІТ БЕКІНІСІА

Тау тұлға туралы қанша айтса 
да, көптік етпейді. Біз оны облы
сымыздағы прокуратура саласында 
жоғары атаққа ие болған алғашқы 
генерал ретінде де мақтан тұтамыз. 

И.Сейітов 1928 жылы желтоқсан 
айында Арал ауданы, Жамбыл 
ұжымшарында дүниеге келді. 
1947 жылы Арал қаласындағы 
Т.Г.Шевченко атындағы 10 жылдық 
мектепті бітіріп, Ташкенттегі Орта 
Азия университетіне оқуға түседі. 
1952 жылы жоғары заңгерлік білім 
алғаннан соң туған жерге орал
ды. Әуелі теміржол бойындағы 
қауіпсіздік саласында мамандық 
әліппесін бастап, бір жылдан кейін 
облыстық прокуратураға ауысып, 
алпысыншы жылға дейін осы меке
меде әртүрлі жауапты қызметтерді 
атқарды. Бұдан кейінгі 6 жылда 
Шиелі және Жаңақорған ауданда
ры прокуратурасында қызмет етті. 
Заңдылықты сақтау, әділдіктің 
орнығуына білім мен  жастық жігерін 
жұмсап, тәжірибесін молықтыра 
түсті. Осыдан кейін оның қызметтегі 
өсу, өрлеу баспалдақтары басталды. 
1966 жылдың басынан 1968 жылдың 
қараша айына дейін Қызылорда 
облысы прокурорының орынбаса
ры қызметін атқарды. 1968 жылы 
Қызылорда облыстық сотының 
қылмыстық істерді қарайтын 
орынбасары, одан соң Қызылорда 
облыстық сотының төрағасы бо
лып қызмет етті. 19731979 жылдар 
аралығында Қызылорда облысының 
прокуроры, 1979 жылдың қараша 
айында Атырау облысының 
прокурорлығына тағайындалды. 

Абзал азамат салада отыз жыл
дан астам жемісті еңбек етті. 
Республикаға айрықша еңбегі 

сіңген зейнеткер ретінде құрметті 
еңбек демалысына шықты. Бір ба
сына жетерлік атаққа қол жеткізді. 
Сейітов 3дәрежелі мемлекеттік 
заң кеңесшісі болды. Прокуратура 
органының құрметті қызметкері, 
ҚР Жоғарғы Кеңесі Президиумы, 
Қызылорда, Атырау облыстық 
атқару комитеттері және КСРО 
Орталық Кәсіподақ органының 
құрметті мақтау қағаздарымен мара
патталды. 

Міне, ол осындай биіктерге 
шықты. Бірақ әдепсіз әрекеттердің 
бір де бірін бойына жуытқан жоқ. Ол 
осы қасиеттерімен бізге мәңгі үлгі
өнеге болып қала береді. Өйткені, ол 
тазалықтың, адалдықтың, әділдіктің, 
имандылықтың куәсіндей еді. 
Кейінгі буын өкілдеріне айтар 
тәлімі мол әңгімесі де көп болатын. 
Соның бірін әріптес ағаларымыздың 
естелік жазбаларынан оқыпбіліп 
отырамыз.

1969 жылы Арал ауданының 
тұтынушылар кооперативінің қыз
меткерлері көптеген қаржыны 
талантаражға салғаны үшін ай
ыпталып, олардың қылмыстық 
ісі қаралады. Ол кезде И.Сейітов 
облыстық сот төрағасының орынба
сары екен. Сот үкімі бойынша әрбір 
айыпкер тиісті заңмен жазаланды. 
Сол жұмысты бітіріп келгеннен 
кейін обкомның бірінші хатшысы 
Хасен Бектұрғанов шақырып алады: 
«Аралға барып қылмыстық іс қарап 
қайтасың. Кетіп бара жатып бізге, 
онда барғанда райкомға неге кіріп 
айтпадың?»  деп ескертпе жасады. 
Сейітов хатшыға: «Қылмыстық іс 10 
күн бұрын қарау үшін дайындалған. 
Облыстық, аудандық прокуратураға, 
аудандық сотқа хабарланған. 

Облыстық сот сіздерге келіп жүрсе, 
халық бізге не дейді? Әділдік қайда? 
Солармен келісіп, тапсырма алып 
келген демей ме?»  дейді. Хасекең 
жайбарақаттанып: «Мұның дұрыс 
сөз екен»  деп келісті. Бұл біздің 
келешек жұмысымыздың қалыпты 
жүріп отыруына үлкен әсерін 
тигізді,  деген болатын И.Сейітов. 
Әріптестері осылай еске алады.

Тағы бір оқиғаны айта кетейік. 
1978 жылы аудандардың бірінде 
үлкен қылмыстық оқиға орын ала
ды. Дереу іс қозғалып, тексеріле 
бастағанда мемлекет банкісінен 
алған ірі көлемдегі ақшаның талан
таражға салынғандығы анықталды. 
Қылмысты ашу оңайға түспеді. 
Істі тексергенде бухгалтерлік 
құжаттардан сезікті ештеңе табыл
майды. Істі одан әрі жіті анықтауға 
тура келеді. Соның нәтижесінде 
архив құжаттарының ішінен банк
тен алынған ақшаның кімдерге 
берілгендігі туралы жазылған дәптер 
табылды, қылмыстың беті ашылды. 
Сол кезде обкомның екінші хатшы
сы С.Сәрсенбаев Сейітовті шақы
рып алады. Істің жағдайын сұрап, 
оқып танысу үшін оны обкомға 

әкелуді сұрайды. Ол заң 
талабы бойынша тергеу 
орындары істі жүр гізіп 
жатқанда оқуға, танысуға 
бермейтіндігін оған 
түсіндіреді. Істің қоры
тындысын жазбаша түрде 
баяндайтынын ай тады. 
Бірақ ол кісі: «Егер бірінші 
хатшы өзі болғанда, 
ол кісі жолсапарда еді, 
қағазды орындар едің» деп 
ренжіп қалады. Шамалы 
күннен кейін обкомның 

бірінші хатшысы Сәрсенбаев екеуін 
шақырып алып, тергеп жатқан іске 
өзінің және басқа да партия бас
шыларының араласпауын тапсыра
ды. «Бұл құқық қорғау қызметі үшін 
үлкен бедел болды»,  дейді әріп
тестерінің естелік жазбаларында. 

Әрбір қызметте адамгершілік 
деңгейді биік ұстай отырып, заң та
лаптарын бұлжытпай сақтауды және 
қадағалауды, іскерлік пен ұйым
шылдықты басты назарға қойды. 
Шәкірттерін білікті маман болуға, 
адалдық, әділдікке тәрбиелеп, ең 
асыл қасиеттерге бау лыды. Құқық 
қорғау саласындағы кәсіптік білімі 
мен біліктілігі, парасатпайымы мен 
табандылығының арқасында әділдік 
пен туралықтан тайған жоқ. 

Иманғали Сейітовтің шәкірт
тері елі міздің әр түкпірінде құ
қық қорғау сала сын да еңбек ете 
ді. Өз қатарластары Ы.Қоб ла нова, 
Ө.Қиязов, Д.Жан сүгіров, А.Тә жім
бетов, А.Дос майылов тар мен бір
ге құқық қорғау сала сының да
муы жолында жемісті ең бек етті.  
Кезінде облыстың құқық қорғау 
органдарының басшылары болған 
Т.Рахимов, А.Әлібаев, Б.Асқаров, 

Ғ.Төлеухан және бас қалары ұстаз 
сенімін ақтап, олар да көптеген 
шәкірттер тәрбиеледі. Аға буын 
ұрпақтың айтуынша, достықты, 
жолдастықты жоғары бағалайтын 
еді. Сырдың көптеген зиялы да 
ардақты азаматтарымен досжаран, 
сыйлас болды. 

Еліміздің заң саласында еткен 
осы елеулі еңбегі мемлекет пен қоғам 
тарапынан лайықты бағасын алды. 
Атап айтсақ, 1975 жылы Қызылорда 
облысы бойынша бірінші болып 
КСРО дәуірінде жоғарыда айтқан 

үшінші дәрежелі мемлекеттік заң 
кеңесшісі – генерал атағын иеленді. 
КСРО прокуратура органдарының 
құрметті қызметкері атағын алып, 
медальмен марапатталған.

Қоғам өмірін де назардан тыс 
қалдырмаған Иманғали Сейітов 
аудандық, облыстық кеңестердің 
депутаты болып сайланды. «Елін 
сүйгеннің еңсесі биік» демекші, ла
уазымды мемлекеттік шендер, түрлі 
медальдармен, құрмет грамотала
ры мен басқа да мадақтаулар алды. 
Кейін зейнетке шықса да, еліміздің 
қоғамдық өміріне белсене араласты. 
15 жыл бойы Қызылорда облыстық 
ардагерлер кеңесі төрағасының 
орын басары болды. Қадірменді ақса
қал ретінде халықтың әлеуметтік 
халахуалын жақсартуға, облыс 
эко но  микасының, мәдениетінің 
өркендеуіне өз үлесін қосты. 

Ол үлкен шаңырақтың, әулеттің 
асқар тауы еді. Зайыбы Күлбахрам 
апамыз мектепте ұзақ жыл шәкірт
тер тәрбиелеген аяулы ұстаз бол
ды. Өнегелі шаңырақтан өрбіген 
ұлқыздары Талғат пен Бағдагүлден 
немерешөбере сүйіп, олардың 
қызығын көрді. Бүгінде белгілі әулет 

ата дәстүрлеріне сусындап келеді. 
Қай уақытта болса да, өзінің білімі 
мен ақылпарасатын, күшжігерін 
аянбай жұмсаудың үлгісін көрсетті. 
Атаның өмір жолы мен өнегелі 
істері кейінгі ұрпақ үшін сарқылмас 
мұра болып қала беретіні сөзсіз.

Бүгінгі күні Қызылорда облыс
тық сотының төрағасы Қамбар 
Жұ мабайұлы Нұрышевтің баста
масымен қайта жаңғыртылып, 
ашыл ған мұражайда И.Сейітов ту
ра лы көптеген деректер бар. Ұс таз
дың шәкірттері еліміздің түкпір

түкпірінде өз ісінің шеберіне 
айналған. Жұртшылықтың лайықты 
құрметін иеленген, «Тура биде туған 
жоқ» деген қағиданы дәйекті жүзеге 
асыра алған Иманғали Сейітов ата
мыз тірі болғанда торқалы 90 жасқа 
келген мерейтойын атап өтер едік. 

Бүгінде тұғыры биік, ұрпаққа 
үлгі тұлғаның сабырлықты, қоғам
да  ғы мінезқұлықтың нормалары 
мен қағидаларын сақтау, мәдениет 
пен дәстүрге ұқыптылық көзқарас  
қа  лып тастыру қасиеттерін бойына 
сіңіріп, сындарлы сәтте салиқалы 
ше   шім қабылдай білген өз ісінің 
кә    сіби маманы ретінде қызмет ат
қаруда. 

Біздер ұлағатты ұстаз Иман ғали 
Сейітовтің: «Бұл жұмыс жалтақ
тықты көтермейді. Әділ дік, тазалық 
керек, адам қай жұмыста жүргенде 
де адал жүріп, жұмысты таза істесе, 
марапаттың да, абыройдың да ең 
үлкені сол  болмақ»,  деген өмірлік  
ұранын ұстанып келеміз.

Сәуле ӨТЕГЕНОВА, 
Қызылорда қаласының 

мамандандырылған әкімшілік 
сотының судьясы.

ҰРПАҚҚА
ӨНЕГЕ ӨМІР

Өз ғұмырында туған жерден кіндігін 
үзбей, атамекеннің жазиралы маңдайына 
жырмен моншақ кестелеген кесек тұлға 
Манап Көкенұлы 1928 жылы 20 мамырда 
дүниеге келген. Аталары Ыбырайым Сыр
дария бойында Ақтас деген жерде шығыр 
тартып отырған. Манап ақынның еңбек 
кітапшасында он бес жасында Мәдениет үйі 
жанынан ашылған №1 «Қызыл отаудың» 
меңгерушісі болып тағайындалғаны тура
лы бір ғана бұйрық бар. Ол бойындағы да
рын шеберлігі ел алдында шыңдалып, тұла
бойында тұнған табиғат тартуын түгелдей 
сарқып, туған халқының игілігіне жұмсады.

Сыр бойында есімдері кең танылған – Еш
нияз сал, Балқы Базар, Кете Жүсіп пен Қаңлы 
Жүсіп, Шораяқтың Омары, Күдеріқожа мен 
Бұдабай, Тұрмағанбет, Нартай секілді ақын
жыршылардың жөргегін жуған бұл өлкені 
халықтың «Сырдың елі – жырдың елі» деуі 
тегін емес.

Манап – осы мектептің шәкірті. 
Халық ақыны әрі композиторы Кенен 

Әзірбаевтың 90 жылдық мерейтойына байла
нысты 1974 жылы өткізілген айтыста Манап 
ақын өзімен сөз додасына түскен Жамбыл 
облысының ақыны Асылқұл Бүрбаевқа: 

– Ел қамын жырлар ақын он ойлана,
Ол міндет жүктелмеген оңай ғана.
Сен – Кенен, Мен – Нартайдың шәкіртімін,
Мені де кем ойлама, абайла, аға! – деуі 

оның сүлейлер тұнығынан қанып ішкен 
қасиетін байқатады.

Ал енді алматылық ақын Әсімхан 
Қосбасаровпен бір қақтығысында Манап:  

– Сырда туған дүр еді,
Сүлейлердің бірі еді.
Бағасын берген шақырып,
Жамбыл оның пірі еді.
Мен Нартайдың шәкірті,
Сіздерге өлең түстенсе,
Бізге келіп түнеді.

Сырдың елі – жыр елі,
Екенін қазақ біледі, – деп төгілдіреді.  
Тәңір сыйлаған талантымен тас жарып, 

атағы алысқа тараған, он бес жасынан асау 
өлеңді өресіне бағындырып, өзі содан бақ 
тапқан, жыржақұты жауһарды көкіректе 
жаттатқан Манап ақынның өзі де бүгін Сыр 
сүлейлерінің біріне айналған.

 
 *** 

Манап Көкенов басқарған «Қызыл 
отаудың» істәжірибесі бүкілодақтық 
халық шығармашылығы жетістіктерінің 
көрмесіне қатысуға жолдама алған. Сондай
ақ, оның алғаш жазған «Дала жұлдыздары» 
атты сценарийі негізінде мәдениет үйінің 
жанынан мәденикөркем үгіт бригадасы 
ұйымдастырылды. Бұл ұжым 1974 жылы 
республикалық байқауға қатысып, оның 
бірінші дәрежелі жүлдесіне ие болды. 1983 
жылы оған «Халықтық мәдениүгіт бригада
сы» деген құрметті атақ берілді. 1987 жылы 

өнер ұжымдары арасында республикалық 
өнер байқауына қатысып, тағы да І орын
ды жеңіп алса, 1988 жылы Мәскеуде өткен 
байқауға қатысты. 

Осы жетістіктердің барлығында Манап 
Көкенов  ағамыздың орны бір төбе.

***
 М.Көкенов 1943 жылдан бастап 1987 

жылға дейін түрлі деңгейде 50 рет айтысқа 
түскен. Соның 23де қызкеліншектермен 
айтысқан екен.

1945 жылы күзде аудандық айтыс өтеді. 
Осы айтыста Манап пен Гүлсара қыз айтысқа 
түседі.

Сонда Гүлсара қыз:
Жақсыларға өз басын теңемес кім,
Сенің қалжыңдасарың мен емеспін.

Өзіңді қанша мақта, мен сүймеймін,
Сыртымнан сұқтанған жан не демесін? – 

деген кезде, Манап:
Көк етікті кезікпей сақа дейтін,
Сендей жан қызығында қапа жейтін.
Көн етікті болсам да сені алмаймын,
Жайым жоқ қосағымды апа дейтін, – деп 

сүріндіреді.
Манаптың Надежда Лушниковамен, 

Тәушен Әбуовамен, Әселхан Қалыбековамен 
өткен сөз сайыстары тәрбиелік, тәлімдік, 
мағыналық, мазмұндық тұрғысынан бірбір 
зерттеу еңбегіне жүк боларлық салмақты са
рынымен қымбат.

Сондайақ, ақын 1980 жылы Алматы
да өткен ІІ республикалық айтыстың  бас 
жүлдесін жеңіп алған. 

Айтыс – жүгі ауыр жанр. Сөз додасы
на түскен айтыскерлер жеке бір мәселеден 
бас тап, күрделі тақырыптарды да толғап, ел 
мен жер жағдайы, көп көңіліндегі көкейтесті 

мәселелерді көгенін жамыратпай, көбесін 
қожыратпай, жыпжинақы, жалпыны 
жалқы сөзбен жымдаса өріп, тыңдаушыны 
тапқыр сөзбен таңғалдыра білуі керек. Бұл 
орайда іште жатқан терең ойды төтеннен 

төгілдіре жөнелер 
суырыпсалмалық 
қабілет қайрауы 
жеткен қан

жар сынды 
қапыда қал
д ы р м а с а , 
қане. Мұны 

импровизаторлық өнер дейміз. 
Манап – импровизатор ақын, яғни, 

тұтқиылдан, табан астында суырып са
лып өлең шығаратын алмас тілдің иесі. 
Майлықожа мен Мәделінің, Иса мен 
Нұрлыбектің, Нұрхан мен Саяділдің, Кенен 
мен Нартайдың бойында бар дара қасиет 
Манаптың да ғажайып бір қыры еді.

 ***
1987 жылы Керекуде (Павлодарда) 

халықтың сұрауына орай, Манап ақын 
өзінің ұлы Әбдікеріммен айтысқа түседі. 
Әбдікерім Манапов Талап кеңшарында 
туған, мамандығы филолог, қазір Түркістан 
қаласында, мәдениет саласында қызмет 
атқарады.

 Осы айтыста перзентіне тілектес пейілдің 
шуағын төккен ақын сөз соңында:

О, балам, құрметтің бар салмағы да,
Толғану керек зер сап, жанжағыңа.

Жолымды ұста, ұсындым домбырамды,
Жас мұрат, жет аңсаған арманыңа! – деп 

талай жыр додасында жанына серік болған 
домбырасын ұлының қолына табыстайды.

Осыдан кейін Манап ақын домбы
ра алып, айтысқа түспепті. Бірақ облыс
та, республикада өткен ақындар айтысын 
өлеңдетіп ашып беріп жүрді. Әділқазылар 
құрамында айтысқа төрелік етті. Айтыскер 
шәкірттерін тәрбиеледі. Ғұмырының соңына 
дейін қолына қалам алып елді, достық пен 
бауырластықты, адамгершілікті, бейбіт 
өмірді жырлады. Қазақтың айтыс өнерінің 
туын биікке көтеріп кетті.

Әбілқайыр Сыздықов, Оразқожа Мәм
бетов, Ұлзира Үсейінова, Нұрберген Таста
ев, Жұмабай Шерниязов, Асқар Дүйсембиев, 
Ерлан Исмайылов, Аманбай Өтебаев, Нұрлан 
Жапеков, Мұхит Құрбанбеков, Батырхан 
Жоланов, Оразхан Сейілханов секілді жолын 
жалғаған жас талаптар ізіне ерді.

***
Қазақстанның халық ақыны Манап 

Көкенов 1992 жылы 64 жасында дүние 
салды. Ақиық ақынның есімін мәңгі есте 
қалдыру мақсатында Жаңақорған аудандық 
Мәдениет үйіне, қоныс орталығындағы 
үлкен бір көшеге есімі берілді. Өзінің туып
өскен ауылы «Манап ауылы» деп аталды. 

Биыл Манап ақынның туғанына 90 жыл 
толып отыр. Аудан басшылығының жан
жақты қолдауымен Жаңақорған ауданының 
90 жылдығымен орайластырылған ақын 
мерейтойын биік деңгейде өткізуге бар 
дайындық жүріп жатыр. Осы жұмыстарға 
қоса шараның бас сценарисі Зульфия Ша
лабаева: «Кезінде «Қызыл отаудың» негізін 
қалаған «Дала жұлдыздарының» сарқыттары 
қатарымызда жүр. Жаңақорған ауданының 
өткен тарихы мен Манап ағаның жүріп 
өткен шежірелі жолдарына рухани жаңғыру 
аясында шынайы жан бітіріп, кеше мен 
бүгіннің сабақтастығын сараламақ ойда
мыз. Осы күні көшпелі өнер кешенін Манап 
салған ізбенен қазақы қалыпта ел аралатып, 
дәл баяғыша кең даланы әнге бөлеп, тер
мемен тербеп, төлтумаларымызды табиғи 
түрде тамашалатуға талап қылып отыр
мыз. Бірақ бұл ұсынысты әрбір ауылдың 
басшылығы, зиялы қауым өкілдері терең 
түсініп, жанашыр пейілмен қабылдаса, 
құбақұп. Сонда ұмытылып бара жатқан 
жыршысүлейлеріміздің есімдерімен қайта 
қауышқандай болар едік», – дейді.

Иә, өткенді ұлықтау, сайып кел
генде, өзімізді танып, болашаққа бай 
қазыналарымызбен қадам басу үшін қажет.

Баян ҮСЕЙІНОВА.
Жаңақорған ауданы.

Өткірдің жүзі,
кестенің бізі
өлеңі

Халқымыздың ежелден келе жатқан салтымен ұтымды уәжбен 
ұйқас өріп, сөз қағыстыруға келгенде жүрегінің түгі бар, екі 
иығында қолдап тұрар пірі бар арқалы ақындары қарап қалсын 
ба, әрқайсысы бір-бір елдің атынан айтысқа шығып, алдарына жан 
салмаған ғой, жарықтықтар. 

Сондай айтыстың бірі 1943 жылы, Ұлы Отан соғысы жүріп 
жатқан кезде елдегі еңбекшілердің көңіліне дем беру мақсатында 
Нартай Бекежановтың басқаруымен Жаңақорған ауданында да 
ұйымдастырылады.

Осы айтыста «Кеңесарық» колхозы атынан Манап Көкенов, «Ел-
тай» колхозының атынан Әбжан Құрышжанов сөз сайысына түседі. 
Екеуі да өз колхозындағы табыстарды санамалап, бір-біріндегі 
кемшіліктерді сынмен түйрейді. Сол кезде Манап бар болғаны
15 жаста екен. Екеуіне де риза болған Нартай ақын Манап пен 
Әбжанға ақ батасын берген екен.

Сыр өңірі білімі мен білігі, кәсіби шеберлігі мол 
заңгерлер қауымынан кенде емес. Бұлай болуы заңды 
да сияқты. Әділдік жолында халқы үшін құрбан болған 
жалынды күрескерлер С.Есқараев, Н.Нұрмақов, 
С.Мәмбеевтер осы жерде дүниеге келді. Олардың ізін 
ала Сыр топырағы тағы да бір қауым заң заңғарларын 
түлетіп ұшырды. Осындай биік тұғырлы тұлғалардың 
ішінде шоқтығы биік бір адам бар. Ол еліне елеулі, 
халқына қалаулы болған азамат – Иманғали Сейітов еді. 



Кірпіш сатылады
Қызылорда қаласында украи на

лық құралмен жабдықталған М125 
маркалы қатпарлы кірпіш са ты
лады. Өлшемі 250х120х88 
мм, 250х120х65мм. 

Байланыс тел.: 
8 701 335 96 50, 
8 777 058 24 69.

1. Жалпы ережелер

1. Көрсетілетін қызметті берушінің атауы: аудандардың, қаланың 
облыстық маңызы бар ауыл шаруашылығы бөлімдері (бұдан әрі  бөлім) және 
«Қызылорда облысының ауыл шаруашылығы басқармасы» мемлекеттік 
мекемесі (бұдан әрі – көрсетілетін қызметті беруші). 

Өтініштерді қабылдау және мемлекеттік көрсетілетін қызмет 
нәтижелерін беру «Азаматтарға арналған үкімет» мемлекеттік корпорациясы 
(бұдан әрі  Мемлекеттік корпорация) арқылы жүзеге асырылады.

2. Мемлекеттік көрсетілетін қызмет нысаны  қағаз түрінде.
3. Мемлекеттік көрсетілетін қызмет нәтижесі – көрсетілетін 

қызметті алушылардың банктік шоттарына тиесілі субсидияларды одан 
әрі аудару үшін аумақтық қазынашылық бөлімшесіне төлем шоттарының 
тізілімін ұсыну немесе «Тұқым шаруашылығын дамытуды субсидиялау» 
мемлекеттік көрсетілетін қызмет стандартын бекіту туралы» Қазақстан Ре
спубликасы Ауыл шаруашылығы министрінің  2015 жылғы 6 мамырдағы 
№42/419 бұйрығымен (нормативтік құқықтық актілерді мемлекеттік тіркеу 
Тізілімінде 11455 нөмірімен тіркелген) бекітілген «Тұқым шаруашылығын 
дамытуды субсидиялау» мемлекеттік көрсетілетін қызмет стандартының 
(бұдан әрі  стандарт) 91тармағында көзделген жағдайлар мен негіздер 
бойынша мемлекеттік қызметті көрсетуден бас тарту туралы дәлелді жауап.

Мемлекеттік корпорация көрсетілетін қызметті алушыға стандарттың 
1 және 2қосымшаларына сәйкес нысандар бойынша қағаз тасығышта 
көрсетілетін қызметті берушінің уәкілетті адамының қолы қойылған суб
сидия тағайындау/тағайындамау туралы шешіммен хабарлама жолдайды 
(бұдан – әрі хабарлама).

Мемлекеттік көрсетілетін қызмет нәтижесін ұсыну нысаны – қағаз 
түрінде.

2. Мемлекеттік қызмет көрсету процесінде көрсетілетін қызметті берушінің 
құрылымдық бөлімшелерінің (қызметкерлерінің) Мемлекеттік корпорация

мен ісқимыл тәртібінің сипаттамасы

4. Мемлекеттік қызмет көрсету бойынша рәсімді (ісқимылды) 
бастауға негіздеме: көрсетілетін қызметті алушының не сенімхат бой
ынша оның өкілінің (бұдан әрі – оның өкілі) Мемлекеттік корпорацияға 
стандарттың 9тармағына сәйкес құжаттар топтамасымен жүгінуі.

5. Мемлекеттік қызмет көрсету процесінің құрамына кіретін әрбір 
рәсімнің (іс  қимылдың) мазмұны, орындаудың ұзақтығы:

1) көрсетілетін қызметті алушы не оның өкілі бөлімге стандарттың 
9тармағына сәйкес құжаттарды ұсынады. Рәсімнің (ісқимылдың) нәтижесі: 
құжаттар топтамасын ұсыну;

2) Мемлекеттік корпорация қызметкері құжаттарды тіркейді және 
көрсетілетін қызметті алушыға не оның өкіліне құжаттардың қабылданғаны 
туралы қолхат береді немесе көрсетілетін қызметті алушы стандарттың 
9тармағында көзделген тізбеге сәйкес мерзімі өткен құжаттарды және (не
месе) құжаттардың толық емес топтамасын ұсынған жағдайда құжаттарды 
қабылдаудан бас тартады және стандарттың                  12қосымшасына сәйкес 
нысан бойынша  құжаттарды қабылдаудан бас тарту туралы қолхат береді 
(жиырма минуттан аспайды). 

Мемлекеттік корпорация қызметкері, егер Қазақстан 
Республикасының заңнамасында өзгеше көзделмесе, мемле кеттік қызметті 
көрсету кезінде ақпараттық жүйелердегі заңмен қорғалатын құпияны 
құрайтын мәліметтерді пайдалануға көрсетілетін қызметті алушының 
келісімін алады.

3) Мемлекеттік корпорацияның жинақтау бөлімінің қыз мет
кері құжаттарды бөлімге жолдайды (бір жұмыс күні ішінде, құжаттарды 
қабылдау күні мемлекеттік қызметті көрсету мерзіміне кірмейді). Рәсімнің 
(ісқимылдың) нәтижесі: құжаттарды бөлімге жолдау;

4) бөлімнің кеңсе қызметкері құжаттарды тіркейді және бөлімнің 
басшысына ұсынады (он бес минуттан аспайды). Рәсімнің (ісқимылдың) 
нәтижесі: құжаттарды тіркеу және бөлімнің басшысына ұсыну;

5)  бөлім басшысы  құжаттарды  қарайды  және  бөлім нің  орында

ушысына  жолдайды  (отыз  минуттан аспайды). Рәсімнің (ісқимылдың) 
нәтижесі: құжаттарды бөлімнің орындаушысына жолдау;

6) бөлімнің орындаушысы құжаттардың Қазақстан Республикасы 
Ауыл шаруашылығы министрінің 2014 жылғы 12 желтоқсандағы №4
2/664 «Тұқым шаруашылығын дамытуды субсидиялау қағидаларын бекіту 
туралы» бұйрығымен (нормативтік құқықтық актілерді мемлекеттік тіркеу 
Тізілімінде 10190 нөмірімен тіркелген) бекітілген Тұқым шаруашылығын 
дамытуды субсидиялау қағидаларының (бұдан әрі – Қағидалар)    
Қағидалардың 5,6,7,8,9,10,11 және 12тармақтарында көрсетіл ген талаптарға 
сәйкестігін тексереді (үш жұмыс күні ішінде). Рәсімнің (ісқимылдың) 
нәтижесі: құжаттардың талаптарға сәйкестігін тексеру;

Көрсетілетін қызметті алушыға субсидиялар  беруге  оң   шешім 
қабылданған жағдайда бөлімнің орындаушысы Қағидалардың 12  
қосымшасына сәйкес нысан бойынша көрсетілетін қызметті алушыны 
тиесілі субсидияларды төлеу туралы мақұлданған өтінімдердің тізіміне 
енгізеді (бұдан әрі – мақұлданған өтінімдер тізімі), теріс  шешім  болған 
жағдайда  немесе  стандарттың 91тармағында  көзделген  жағдайлар  
мен  негіздерде (бұдан әрі – теріс шешім болған жағдайда) бөлім орын
даушысы көрсетілетін  қызметті  алушыға  не  оның  өкіліне стандарттың  
1314 қосымшаларына сәйкес  нысан бойынша  бас  тарту  туралы  дәлелді 
жауап берілуін қамтамасыз етеді (бұдан әрі – дәлелді бас тарту), бұл рет
те  бөлім  орындаушысы  субсидия  бермеудің  себептерін  көрсете  оты
рып,  субсидия  беруде  теріс шешім қабылданған – көрсетілетін қызметті 
алушылардың тізбесін (бұдан әрі –көрсетілетін қызмет алушылардың тізімі 
мен тізбесі) жасайды және көрсетілетін қызметті берушіге жолдайды (екі 
жұмыс күні ішінде). Рәсімнің (ісқимылдың) нәтижесі: көрсетілетін қызметті 
алушылардың тізімі мен тізілімін жасау; 

7) көрсетілетін қызметті беруші бөлімнен мақұлданған өтінімдердің 
тізімі келіп түскеннен кейін,   қазынашылықтың аумақтық бөлімшесіне 
өтінім берушілердің шотына тиесілі субсидияларды аудару үшін төлем 
шоттарының тізілімін және (немесе) төлем шотын ұсынады және 
Мемлекеттік корпорацияға субсидия тағайындамау туралы хабарламаны 
жолдайды (үш жұмыс күні ішінде). Рәсімнің (ісқимылдың) нәтижесі: хабар
ламаны Мемлекеттік корпорацияға жолдау;

8) Мемлекеттік корпорация қызметкері туралы хабарламаны тіркейді 
және көрсетілетін қызметті алушыға не оның өкіліне береді (жиырма минут
тан аспайды). Рәсімнің (ісқимылдың) нәтижесі: хабарламаны көрсетілетін 
қызметті алушыға не оның өкіліне беру.  

3. Мемлекеттік қызмет көрсету процесінде көрсетілетін қызметті берушінің 
құрылымдық бөлімшелері (қызметкерлері) мен өзге ұйымдардың  өзара 

ісқимыл тәртібінің сипаттамасы

6. Мемлекеттік қызмет көрсету процесіне қатысатын көрсетілетін 
қызметті берушінің құрылымдық бөлімшелері (қызметкерлері) мен өзге 
ұйымдардың тізбесі:

1) Мемлекеттік корпорация қызметкері;
2) Мемлекеттік корпорацияның жинақтау бөлімінің қызметкері;
3) бөлімнің кеңсе қызметкері;
4) бөлім басшысы;
5) бөлімнің орындаушысы;
6) көрсетілетін қызметті  беруші.
7. Мемлекеттік қызмет көрсету процесінде көрсетілетін қызметті 

берушінің құрылымдық бөлімшелерінің (қызметкер лерінің) рәсімдері (іс
қимылдары), өзара ісқимылдары реттілігінің толық сипаттамасы, сондай
ақ өзге де көрсетілетін қызметті берушілер және (немесе) Мемлекеттік 
корпорациямен өзара ісқимыл тәртібінің сипаттамасы осы регламенттің 
қосымшасына сәйкес мемлекеттік қызмет көрсетудің бизнеспроцестерінің 
анықтамалығында көрсетілген.

Мемлекеттік қызмет көрсетудің бизнеспроцестерінің анықтамалығы 
«Қызылорда облысының ауыл шаруашылығы басқармасы» мемлекеттік 
мекемесінің, Қызылорда облысы әкімдігінің, Қызылорда қаласы және аудан 
әкімдіктерінің ресми интернетресурстарында орналастырылады.

ЖОБА

«Мемлекеттік көрсетілетін қызметтер регламенттерін бекіту 
туралы» Қызылорда облысы әкімдігінің 2015 жылғы 

29 қыркүйектегі № 173 қаулысына өзгеріс енгізу туралы
«Қазақстан Республикасындағы жергілікті мемлекеттік басқару 

және өзінөзі басқару туралы» Қазақстан Республи касының 2001 жылғы 
23 қаңтардағы Заңына және «Мемлекеттік көрсетілетін қызметтер тура
лы» Қазақстан Республикасының 2013 жылғы 15 сәуірдегі Заңына сәйкес 
Қызылорда облысының әкімдігі ҚАУЛЫ ЕТЕДІ:

1. «Мемлекеттік көрсетілетін қызметтер регламенттерін бекіту 
туралы» Қызылорда облысы әкімдігінің 2015 жылғы 29 қыркүйектегі 
№173 қаулысына (нормативтік құқықтық актілерді мемлекеттік тіркеу 
Тізілімінде 5184 нөмірімен тіркелген, «Кызылординские вести» және «Сыр 
бойы» газеттерінде 2015 жылғы 29 қазанда жарияланған) мынадай өзгеріс 

енгізілсін:
аталған қаулымен бекітілген «Тұқым шаруашылығын дамытуды 

субсидиялау» мемлекеттік көрсетілетін қызмет регламенті осы қаулының 
қосымшасына сәйкес жаңа редакцияда жазылсын.

2. Осы қаулының орындалуын бақылау Қызылорда облысы әкімінің 
орынбасары С.С.Қожаниязовқа жүктелсін.

3. Осы қаулы алғашқы ресми жарияланған күнінен кейін күнтізбелік 
он күн өткен соң қолданысқа енгізіледі.

Қызылорда облысының әкімі                                                 Қ. Көшербаев.

Мемлекеттік қызмет көрсетудің бизнеспроцестерінің анықтамалығы

                «Тұқым шаруашылығын дамытуды субсидиялау» 
мемлекеттік көрсетілетін қызмет регламентіне 

қосымша 
Мемлекеттік қызмет көрсетудің бизнес-процестерінің анықтамалығы 

 

 

 

 

   

 

 

   

 

 

 

 

 

 

                                              

 

 

 

 

 

 

 

 

 

 

 

 

 

  

 

 

 

 

 

     
                       
   
             
                 

 

Мемлекеттік 
корпорация қызметкері 

Бөлімнің 
 орындаушысы 

 

 

 

 

 

 

                          
                         ИƏ 
                
                 
                      ЖОҚ 
             

 

 

 

 

                
 
  
 
20 минуттан                 
 аспайды 

 

Көрсетілетін 
қызметті беруші 

мақұлданған 
өтінімдердің 
тізімі бөлімнен 
келіп түскеннен 
кейін төлем 
шоттарының 
тізілімін жəне 

(немесе)  төлем 
шотын 

қазынашылықтың
аумақтық 

бөлімшесіне 
ұсынады жəне 
субсидия 

тағайындамау 
туралы 

хабарламаны 
Мемлекеттік 
корпорацияға 
жолдайды 

3 жұмыс 
күні ішінде 

Бөлімнің 
кеңсе 

қызметкері 

Бөлім 
 басшысы 

 

құжаттарды
тіркейді 
жəне 

бөлімнің 
басшысына 
ұсынады 

құжаттарды 
қарайды жəне 
бөлімнің 

орындаушы 
сына 

жолдайды 

құжаттарды Қағидалардың         
5,6,7,8,9,10,11 жəне 12-

тармақтарында көрсетілген талаптарға 
сəйкестігін тексереді, көрсетілетін 

қызметтерді алушыларға 
субсидиялар беруде оң шешім болған 

жағдайда көрсетілетін қызметті 
алушыны мақұлданған өтінімдердің 
тізіміне енгізеді, теріс шешім болған 
жағдайда көрсетілетін қызметті 
алушыға дəлелді бас тартуды 

жолдайды, бұл ретте теріс шешім 
қабылданған көрсетілетін қызмет 

алушылардың тізбесін жасайды жəне 
көрсетілетін қызметті берушіге 

жолдайды
құжаттарды тексеру– 
3 жұмыс күні ішінде; 
мақұлдаған өтінімдердің 
тізіміне енгізу, дəлелді бас 
тартуды беру жəне тізбені 
жасау – 2 жұмыс күні ішінде 

30 
минуттан 
аспайды

15 
минуттан 
аспайды 

құжаттарды 
Мемлекеттік 
корпорацияға 
ұсынады 

Мемлекеттік 
корпорация 
қызметкері 

 
   
дəлелді бас 
тартуды 
немесе 
субсидия 
тағайында 
мау туралы 
хабарламаны  
тіркейді 
жəне 

көрсетілетін 
қызметті 

алушыға не 
оның өкіліне 

береді 

20 минуттан 
аспайды 

Көрсетілетін 
қызметті алушы 
не оның өкілі 

құжаттарды тіркейді, 
көрсетілетін 

қызметті алушыға  
не оның өкіліне 

тиісті құжаттардың 
қабылданғаны 
туралы  қолхат 

береді 

20 минуттан 
аспайды 

Мемлекеттік 
корпорацияның 

жинақтау бөлімінің 
қызметкері

құжаттарды 
бөлімге 
жолдайды 

1 жұмыс 
күні ішінде, 
құжаттарды 
қабылдау 
күні 
мемлекеттік 
қызметті 
көрсету 
мерзіміне 
кірмейді

құжаттарды 
қабылдаудан бас 
тартады жəне 
құжаттарды 

қабылдаудан бас 
тарту туралы қолхат 

береді 

   Шартты белгілемелер: 

 
            

- мемлекеттік қызмет көрсетудің басталуы немесе аяқталуы; 
 

 
 

- көрсетілетін қызметті алушы рəсімінің (іс-қимылының) жəне (немесе) көрсетілетін қызметті берушінің құрылымдық  бөлімшелерінің 
   (қызметкерлерінің), өзге ұйымдардың  атауы; 

 
 
 
-    таңдау нұсқасы; 
 

 
-    келесі рəсімге (іс-қимылға) өту. 

 
 
 
 
 
 
 
 
 
 
 
 
 
 
 
 
 

 

 

«Қызылорда облысының жұмыспен қамтуды үйлестіру және әлеуметтік бағдарламалар басқармасы» 
мемлекеттік мекемесі басшылығының 2018 жылдың ІV тоқсанына азаматтарды жеке қабылдау кестесі
Мемлекеттік органның атауы Азаматтарды қабылдауды 

жүргізетін адамның аты
жөні

Азаматтарды қабылдауды 
жүргізетін адамның 

лауазымы

Азаматтарды қабылдау 
күндері

Азаматтарды 
қабылдау 
уақыты

Мемлекеттік органның 
орналасқан жері, қабылдау 

бөлмесі

Байланыс 
телефоны

Қызылорда облысының жұмыспен 
қамтуды үйлестіру және әлеуметтік 

бағдарламалар басқармасы

Дүйсебаев Талғат 
Тұрсынұлы

Басқарма басшысы Дүйсенбі, сейсенбі
сәрсенбі, бейсенбі, 

жұма

09:0013:00, 
15:0019:00.

Қызылорда қаласы
Бекзатхан Асқар көшесі 

№47, № 201 Б бөлме

270206

Қызылорда облысының жұмыспен 
қамтуды үйлестіру және әлеуметтік 

бағдарламалар басқармасы

Есқараева
Алтынкүл Итенқызы

Басқарма басшысының 
орынбасары

Дүйсенбі, сейсенбі
сәрсенбі, бейсенбі, 

жұма

09:0013:00, 
15:0019:00.

Қызылорда қаласы
Бекзатхан Асқар көшесі 

№47, № 201 Б бөлме

272301

Қызылорда облысының жұмыспен 
қамтуды үйлестіру және әлеуметтік 

бағдарламалар басқармасы

Ибраева
Айгүл Болатқызы

Басқарма басшысының 
орынбасары

Дүйсенбі, сейсенбі
сәрсенбі, бейсенбі, 

жұма

09:0013:00, 
15:0019:00

Қызылорда қаласы
Бекзатхан Асқар көшесі 

№47, № 311 А бөлме

400817

Қызылорда облысының жұмыспен 
қамтуды үйлестіру және әлеуметтік 

бағдарламалар басқармасы

Қалмақова Гаухар 
Амангелдіқызы

Басқарма басшысының 
орынбасары

Дүйсенбі, сейсенбі
сәрсенбі, бейсенбі, 

жұма

09:0013:00, 
15:0019:00

Қызылорда қаласы
Бекзатхан Асқар көшесі 

№47, № 311 А бөлме

270100

СЕНІМ ТЕЛЕФОНЫ
Қызылорда облысының жұмыспен қамтуды үйлестіру және әлеуметтік бағдарламалар басқармасында (8 7242) 270206 «сенім телефоны» жұмыс жасайды.

Мемлекеттік органға азаматтар мен 
заңды тұлғалардан өтініш тер және шағымдар 
жиі түсіп жатады. Олардың әрқайсысы 
орын даушының талдауын, ізденуін талап 
етеді. Заңнамалық негіздемемен бірге нақты 
тұлғалар мен нақты нысандардың жағдайына 
байланысты жауап ізделеді. Сондықтан әрбір 
өтінішті немесе шағымды қарап, жауабын 
жолдауға 15 күн мерзім белгіленген. Егер  
өтінішті қарау үшiн өзге субъектiлерден, 
лауазымды адамдардан ақпарат алу немесе  
жергiлiктi жерге барып тексеру талап етiлетiн 
болса, мұндай өтiнiш келiп түскен күнінен 
бастап күнтiзбелiк  отыз күн iшiнде қаралады 
және ол бойынша шешiм қабылданады.

Заңнамалық  тұғырына келсек, «Жеке 
және заңды тұлғалардың өтініштерін қарау 
тәртібі туралы» Қазақстан Республикасының 
2007  жылғы 12 қаңтардағы №221 Заңына 
сәйкес,  Қазақстан Респуб ликасының Конс
ти ту циясына не гіз деледі. Аталған Заңның 
аясы Қа зақстан Республикасының әкім шілік 
құқықбұзушылық, қылмыс  тықпроцес суал
ды, азамат тықпро цессуалды заңнама сында 
қарастыру  тәртібі көзделген жеке және заң ды 
тұлғалардың өтініш теріне қолда ныл майды.    

Мемлекеттік қызметтерді көр сетуге 
қатысты сұрақ тар бойынша түскен арыз
шағымдарды қарау мерзімі «Мемлекеттік 
көрсетілетін қызметтер туралы» Қазақстан 
Рес публикасының Заңымен белгі лене ді. 

Қызылорда облысы бойынша Мемлекет
тік кірістер депар та мен тіне 2018 жылдың 8 
айында  687 өтініш келіп түскен. Оның ішінде 
523і қаралып, жауап та ры жолданған, ал 164 
өтініш құ зыреттілігі шегінде басқа құзы ретті 
органдарға жөнелтілген.

Өтініштердің  мазмұндары, не гізінен 

салық  тық жеңілдіктер, арнаулы салық режим
дерін пайдалану тәртібі болып табылады.  
Осы орайда, салық төлеушілердің көптеген 
сауалдарына жауапты ҚР ҚМ Мемлекеттік 
кірістер комитетінің немесе Департаменттің 
ресми интернет көзінен алуға болатынын 
ескерткіміз келеді. 

Кәсіпкерлік өкілдерінің және азамат
тардың мемлекеттік кірістер органдары 
көрсететін мем лекеттік қызмет шеңберіндегі 
мәселелері мен сұрақтарына жауап беру, 
түсіндіру үшін байланыстың барлық тетіктері 
қолданылады. Бұқаралық ақпарат құралдары 
арқылы мақала лар мен сұхбаттарға жиі назар 
аударған артық болмайды. 

Сонымен қатар, мемлекеттік орган бас
шылары және олардың орынбасарлары тұ
рақты бекітілген кестеге сәйкес, апта сайын 
жеке және заңды тұлғаларды қабыл дай ды, 
қабылдау уақыты мен жазылу телефондары 
алдын ала ақпарат құралдарында жарияла
нып тұрады.

Мұнан басқа, азаматтар мен заңды 
тұлға өкілдері үшін қабыл даулар облыстық 
Кәсіпкерлер пала тасының «Прокурор кабине
тінде»,  облыстық  Құқық қорғау қыз меттері 
орталығында айына бір мәрте жүргізіледі.

Мұның барлығы мемлекеттік қызмет 
көрсету сапасын жақ сар туды, мемлекеттік 
қызметшінің өз міндетіне деген жауап кер
шілігін арттыруды мақсат тұтады. Ашық 
әрі сапалы қызмет қоғам  ның тазалығын 
қамтамасыз етіп, сыбайластық әре кеттерінен 
қорғайды.

Ә.ДАНИЯР,
облыс бойынша Мемлекеттік кірістер 

департаментінің бас маманы.

Жеке және заңды тұлғалардың өтініштерін 
қарау және шешу: мерзімі, сипаты

Бүгінде қызметкердің жалақысы 
тек қана екі параметр бойынша – 
еңбек өтілі мен оның атқаратын 
лауазымының санатына байланысты. 
Бұл ретте, атқарылған жұмыстың 
күрделілігі мен қызметкердің тиім
ділігі ескерілмей келетін.

14 жылдан астам уақыт бұрын 
қолданысқа енгізілген жүйе осы 
аралықта ешқандай концептуалды 
өзгерістерге ұшыраған емес.

Осылайша, орталық пен өңірдің, 
сондайақ мемлекеттік қызметшілер 
мен жеке сектор жұмысшыларының 
еңбекақысы арысында диспропор
ция туындады. Бұдан бөлек, сыйақы 
мемлекеттік мекеменің жинақ қо
рына байланысты болғандықтан, 
ау  ылдық және аудандық деңгейдегі 
мем лекеттік қызметкерлер сыйақыны 
іс жүзінде алмайды.

Еңбекақы төлеудің жаңа жүйесі 
аталған мәселелерді ретке келтіруге 
мүмкіндік береді.

Жаңа жүйе негізгі 2 бөліктен 
тұрады. Біріншісі, мемлекеттік қыз
меткерден білімді талап ететін жұ
мыстың күрделілігін ескеретін фак
торлықбалдық шкала. Екіншісі, 
қыз  меткердің жыл бойы атқарған 

жұ  мысының нәтижесіне қарай  жы
лына бір рет өткізілетін бағалау 
қо рытындысы негізінде бері летін 
бонустық жүйе.

Осылайша, жылдың аяғында мем
лекеттік қызметшіге кем дегенде төрт 
жалақы көле мінде бонус төленеді.

Сонымен қатар, айлық жалақы 
қызметкерлердің атқаратын жұмысы
ның күрделілігі мен мазмұнына бай
ланысты болады.

Бұл мемлекеттік қызметкердің 
лауазымдық деңгейі мен қызмет 
өтілі ескерілетін дәстүрлі жүйеден 
ерекшеленеді. Бұрынғы тарифтік 
шка ла бойынша, министрлік қызмет
кер лерінің жалақысы әкімдіктің 
қыз мет керле  рінен жоғары болады 
және кез келген бас шы орындаушы 
қызметкер лердің жұмы сының маз
мұнына, күрде лілігіне қа ра мастан 
олар дан көптеу айлық алатын.

Жаңа жүйе қолданысқа енгізіл
геннен кейін өңірлер мен орталықтың 
мемлекеттік қызметшілерінің еңбек
ақысының арасындағы айырма шы
лық 70%тен 10%ке дейін қысқар
тылады.

Мысалы, бұған дейін облыс әкім 
дігінің бас маманы Әділет ми нистр 

лігінің бас сарапшысынан ор та ша 
есеппен 70%ке аз алатын бол са, 
алдағы уақытта мұндай айыр машы
лық бар болғаны 10% құрайды.

Сонымен қатар, бүгінгі күні ауыл
дық округ әкімі аппаратының жетек
ші маманының ең төменгі жал ақысы 
орта есеппен 7080 мың тең геден 
аспайтын болса, болашақта ауылдық 
жердегі қызметшілердің жалақысы 
екі есеге дейін өседі.

Бұл аумақтан кадрлардың ке
туін қысқартып, жергілікті жерлерде 
мемлекеттік аппараттың тұрақты
лығын қамтамасыз етеді.

Осылайша, кадр тұрақтылығы 
сақ  та лып, мемлекеттік қызметке кі
ру ге ынталы азаматтар қатары арта
ды.

Факторлықбалдық шкала негі
зінде лауазымдардың барлығы 3 фак
тор арқылы бағаланатын болады.

Біріншіден, еңбек міндеттерін 
ти  ім ді орындау үшін қажетті бі
лім деңгейі, құзыреті және жұмыс 
тә жірибесі. Екін шіден, лауа зымға 
жүктелген міндеттердің күрде лі

лігінің дәрежесі бағаланады. Және 
соңғысы нәтижеге қол жеткізбеу 
жауапкершілігінің дә режесі сара
ланады. Яғни, олар дың біліктілігі, 
жүктелген міндеттің кө лем дік дә
режесі, белгілі бір нәтижеге қол жет
кізудегі жауапкершілігі есепке алын
бақ.

Бұл факторлардың әрқайсысына 
балл шығарылады және олардың 
жиынтығы жаңа еңбекақы жүйесінде 
лауазымның алатын орнын анық
тайды. Барлық лауазымдарды баға
лау нәтижесінде олар 4 блокқа топ
тас тырылады.

Алғашқы топ орталық атқарушы 
органдардың жауапты хатшыла
рын, аппарат жетекшілері мен коми
тет төрағаларын қамтитын жоғары 
басшылық құрамды қамтиды. Кейін
гісі – негізгі құрам. Үшінші топ 
әрекет етуші құрамнан тұрады, олар
ға құқықтық, қаржылық, кадр лық, 
ақпараттық және қоғамдық қаты нас
тар үшін жауапты лауазымдар жата
ды.

Сондайақ, әкімшілік және ша
руа шылық қызметке жауапты лауа
зым дардан тұратын қосалқы құ 
рам жа тады. Мұнда мемлекеттік 
қыз мет сапасын арттырумен қатар 
мем лекеттік қызметкердің өз мін
детіне деген жауапкершілігі еселе
не түседі. Осы жағына үлкен мән 
беріліп отыр. Жалпы алғанда, жаңа 
жүйені енгізу практикада балама
лы жұмысты орындау үшін тең 
сыйақы принципін жүзеге асыруды, 
сондайақ Ұлт жоспары «100 нақты 
қадам» бағдарламасында көрсетілген 
нәтижелерге негізделген сыйақыны 
қамтамасыз етеді.

Е. ҚАРЫМСАҚОВ,
Қазақстан Республикасы 

Мемлекеттік қызмет істері және 
сыбайлас жемқорлыққа қарсы 

іс-қимыл агенттігінің Қызылорда 
облысы бойынша департаменті 

басшысының орынбасары.

ТАБЫС АРТСЫН
ДЕСЕҢ, ЕҢБЕК ЕТ

«Ұлт Жоспары» 100 нақты қадамның 5 және 6-тармақтарын 
іске асыру барысында 2018 жылдың 1 қаңтарынан бастап ҚР 
Мемлекеттік қызмет істері және сыбайлас жемқорлыққа қарсы 
іс-қимыл агенттігі, Әділет министрлігі және Маңғыстау облы-
сы мен Астана қаласы әкімдіктерінің базаларына факторлық-
балдық шкала негізінде жаңа еңбекақы төлеу жүйесінің 
пилоттық режимі енгізілді.

Focus Economics 
Қазақстанды 
тұрақты санайды

Жуырда халықаралық Focus Economics 
талдау тобы өзі жасаған рейтинг бойынша 
әлемдегі 126 ел халқының тұрмыстық ахуа-
лына қатысты сараптама жүргізді. Рейтинг 
ретінде 2016 жылдың жалпы ішкі өнім 
көрсеткішіне және 2018-2022 жылдар болжа-
мына сүйенген талдау тобы Қазақстан аху-
алын тұрақты деп бағалап, оны 65-орынға 
орналастырыпты. Бұл бір жағынан Ұлттық 
банк болжам көрсеткіштеріне де сәйкес 
келеді.

Осы рейтинг бойынша Африкадағы Гаити, 
Орталық Азиядағы Йемен барынша тақыр кедей 
елдердің санатына қосылады. Сарапшылардың 
күткеніндей, біздің аймақтағы кедей елдердің 
бірі Ауғанстан емес, Өзбекстан, Тәжікстан және 
Қырғызстан болып шықты.

Талдау көрсеткеніндей, алдағы жылдары 
Қазақ стан экономикасында серпіліс күтілмейді. 
Бірақ өсім мен тұрақтылық сақталады. Әлемдегі ең 
кедей ел болып Конго саналады. Онда жан басы
на шаққанда ішкі жалпы өнім 441 АҚШ долларын 
құрайды. Халықаралық сарапшылар 2022 жылға 
қарай әлгі цифр 632 долларға жетеді деп болжап 
отыр. Конгоның жер асты байлыққа толы. Бірақ 
ұзақ жыл диктаторлық режим басшылық жасаған 
ел 1960 жылдан бері азамат соғысынан көз ашпай 
келеді.

Екінші кедей ел – Мозамбик. Оған қарағанда 
біршама тұрақтылық сипаты басымырақ Зимбаб
веде инфляция алаңсыз шарықтап тұр. Ең кедей 
елдердің үштігін Уганда тәмамдайды. Барын
ша кедейленген елдер қатарында Тәжікстан – 4, 
Өзбекстан – 8, Қырғызстан 10орында тұр. 

Әлбетте, сарапшылар Қазақстанның осы рей
тинг  тегі 65орнын салыстырмалы түрде жақсы
лыққа балайды. Бұл орайда Түрк  мен стан, Белорус
сия, Грузия, Әзер   бай жан, Армения, Украина  мен 
Мол до   ваның деңгейі Қазақстаннан төмен. ТМД 
елдері қатарында Ре сей, Латвия, Литва, Эстония 
жоғары тұр. Ал тұр мыс деңгейі бойынша «жұмақ» 
елдер қатарына Австралия, Сингапур, Швеция, Ка
тар, Дания, АҚШ, Ирландия, Исландия, Норвегия, 
Швейцария, Люксембург орын тепкен. 

Өзбекстанда 
жағымсыз хабарлар 
таратылмайды

Соңғы уақытта Өзбекстанда интернет 
желісін тоқтату тым жиілеп кетті. Бұл орай-
да Юстиция министрлігі өздері қаламайтын 
кез келген уақытта интернет желісі хабар-
ларына шектеу қоя алатынын мәлімдеді. 
«Деловая неделя» газетінің тілшісі Ни-
гора Юлдашеваның хабарлағанындай, 
Өзбекстанның бұрынғы президенті Ислам 
Каримовтың билігі кезінде бұл бағытта 
көптеген шектеулер болғанына қарамастан, 
ол тіпті нәтиже бермеген. 

Аталған хабар ел арасында біршама шу туғызды. 
Себебі, осы уақытта діни бағытта хабар тарататын 
11 блогер тұтқынға алынған болатын. Әлгі блогер
лер Өзбекстанда бірыңғай үлгідегі мектеп форма 
киімін енгізуге қарсы шыққан еді. Шынтуайтына 
келгенде, блогерлер талабы қалың жұртшылық 
тарапынан қолдау тапқан жоқ. Өзбекстан Консти
туция бойынша зайырлы мемлекет болғандықтан, 
көптеген дін өкілдері де блогерлерді қолдамады.

Тілшінің хабарлағанындай, Өзбекстандағы 
әлеуметтік желілер қазір ұзақ уақытқа үзіліп, 
қысқа мерзімге қайта қосылуда. Жуырда 
Өзбекстанда әлеуметтік мақсаттағы нан бағасы 
екі есе қымбаттады. Үкімет бұл орайда халықтың 
аз қамтамасыз етілген тобына ақшалай өтемақы 
берілетінін мәлімдеді. Алайда өтемақы көтерілген 
бағаның шығынын толық өтемейді.

Қытай инвестициясы 
артып келеді

Былтыр Қазақстан мен Қытай ара-
сында дипломатиялық қатынастардың 
орнағанына 25 жыл толды. 
Сарапшылардың пікірінше, осы жылдар 
ішінде Қытай Қазақстан экономикасына 
42,8 млрд доллар инвестиция салып, несие 
есебінде 50 млрд доллар қаржы құйған. 

Қос тараптың тауар айналымы артып, сауда 
саласындағы әріптестігінің нығайғаны туралы 
Қытай басшысы Си Цзинпинь «EXPO2017» ха
лықаралық көрмесіне келген сапарында: «Қазақс

таннан Қытайға экспортталатын тауарлар көлемі 
жылдан жылға өсіп келеді. Қарапайым қытай 
отбасыларының үстелінде Қазақстанда жасалған 
ұн, өсімдік майы, ет өнімдері мен бал пайда бола 
бастады», – деген болатын. Қытай басшысының 
сөзін өткен жылы Қазақстанның аспанасты еліне 
бағытталған экспорты (5,8 млрд доллар) им
порттан (4,7 млрд доллар) 1,1 млрд долларға 
артық болғанын көрсететін сандық деректер де 
дәлелдейді.

Жалпы, қос тарап 2017 жылды 10,5 млрд 
долларға бағаланған екіжақты тауар айналымы
мен қорытындылады. Өткен жылы Қазақстанның 
сыртқы сауда айналымы 77,7 млрд доллар бол
са, оның ішінде Қытайдың үлесі – 13,5%. Қытай 
– Қазақстан экономикасына инвестиция құятын 
мемлекеттердің ішінде алтыншы орында. Қытай 
капиталының негізгі бөлігін (60,6%) тікелей 
шетелдік инвестиция құрайды. Бүкіл әлемде 
тікелей шетелдік инвестициялардың көлемі 16 про
центке қысқарған 2017 жылдың өзінде Қытайдан 
Қазақстанға келетін қаржы 36,8 млн долларға 
артқан. Бұл – өңірлік қауіпсіздіктен бастап, 
көліклогистика, тауар тасымалы, экономикалық 
әріптестік пен мәдени байланыстарға дейін 
бірнеше салада бірлескен жобаларды жүзеге 
асырып отырған көршілес мемлекеттердің 
қарымқатынасы көз ілеспес қарқынмен да
мып келе жатқанын көрсетеді. Жыл өткен сай
ын Қазақстанның ішкі нарығындағы үлесі мен 
салмағы артып келе жатқан Қытай инвесторлары 
туралы пікірімен бөліскен Тұңғыш Президент 
қоры жанындағы Халықаралық экономика және 
саясат институтының сарапшысы Сергей Домнин 
көрші мемлекеттің инвестициялық белсенділігіне 
жоғары баға береді.

Оның пікірінше, Қытай – әлемдегі ең белсенді 
инвесторлардың бірі. 2017 жылы UNCTAD 
Қытайға тиесілі тікелей шетелдік инвестиция 
ағымын 124 млрд доллар көлемінде бағалады. 
Бұл – әлем бойынша ең үздік көрсеткіштердің 
бірі. Соңғы он жылда Қытай инвестициясы орта
ша есеппен 8 есе өскен. Қазақстан ашық экономи
ка сая сатын ұстанатын мемлекет ретінде шет ел
ден инвестиция тарту ісіне басымдық береді. Бұл 
тұрғыда экономикадағы ірі сауда әріптестерінің 
бірі – Қытай қаржысы да Қазақстан үшін қызы
ғушылық тудыратыны белгілі. 

Ж.ӘЛМАХАН.

Sheteldіk sarapshylar ne deıdі?

«Мұнай Құрылыс» 
ЖШС ұжымы серіктестік 
қыз меткері

Серік 
Капурдиновтың

қайтыс болуына байла
нысты марқұмның отба
сы мен туғантуыстарына 
қайғыларына ортақтасып, 
көңіл айтады.

Қазақстан Республикасы Білім және ғылым министрлігінің 
Білім және ғылым саласындағы бақылау комитеті Қызылорда 
облысының білім саласындағы бақылау департаментінің 2018 

жылдың ІІІ тоқсанына арналған жеке және заңды тұлғалардың 
өкілдерін қабылдау кестесі 

Т.А.Ә. Атқаратын 
лауазымы

Қабылдау күні, 
уақыты 

Мекенжайы Байланыс 
телефоны

Карабалаев 
Ерлан 

Жагыппарович

Департамент 
басшысы

Жұма сағат 
16.00ден 18.00

ге дейін

Қызылорда 
қаласы,Төле би көшесі, 

№36       2қабат 

8(7242) 
274478

Мырзагалиева 
Айгуль Абаевна

Әдеп 
жөніндегі 

уәкіл

Жұма сағат 
16.00ден 18.00

ге дейін

Қызылорда 
қаласы,Төле би көшесі, 

№36       2қабат 

8(7242)          
261557

 «Сыбайлас жемқорлыққа қарсы ісқимыл туралы» және «Қазақстан Республикасының 
мемлекеттік қызмет туралы» Заңдары талаптарының бұзылуына жол бермеуі және оның 
алдын алу мақсатында департаментте арызшағым жәшігі орнатылған, сонымен қатар 
8(7242) 270547 сенім телефоны жұмыс жасайтындығын хабарлайды.

Мекен жайы: Қазақстан Республикасы, Қызылорда облысы, 120014, Төлеби 
көшесі, 36. Электрондық пошта: kzbilbak@mail.ru

ЖӘРМЕҢКЕ ӨТКІЗІЛЕДІ
29 қыркүйекте Қызылорда қаласының 200 жылдығына орай Арал, 

Қармақшы, Сырдария, Жалағаш, Жаңақорған ауданы әкім діктерінің ұйым
дастыруымен ауыл шаруашылығы өнімдерінің жәр меңкесі төменде көр
сетілген орындарда өткізіледі. Басталуы: сағат 09.00. 

Арал ауданы – Тасбөгет кенті  (Орталық алаң). 
Қармақшы ауданы – Журба көшесінің бойы («Мерей» мөлтек ауданы).
Сырдария ауданы – Жанқожа батыр көшесінің бойы (Реалбаза жанын

да).
Жалағаш ауданы – Ә.Қашаубаев көшесінің бойы (Жетікөл көшесінің 

қиылысы).
Жаңақорған ауданы – Астана даңғылы (Е.Көшербаев көшесі мен                             

А.Иманов көшесінің аралығы).

Ғазиза ӘБІЛДА.СБ

Ұлтымыздың мәдени 
құндылықтарының бірі – айтыс 

өнері. Тарихы тереңде жатқан 
төл өнеріміздің түп төркіні ауыз 

әдебиетінен бастау алатыны белгілі. 
ХІХ ғасырдағы Сүйінбай, Біржан, 

Шөже,  Құлмамбет ақындар 
жырлаған елдік мүдде, ерлік пен 

еркіндік, тарих пен тағылым, салт 
пен сана тақырыбы ұлтымызды 

ұйыстырып, рухымызды көтеруге 
ұдайы ықпал еткенін де білеміз. 

Жалағаш – береке-бірлігі 
көпке үлгі болған, дүбірлі 
 додаларда топ жарған саңлақ 
спортшылар, ақын-жыршының 
құтты мекені. 

Осынау киелі жердің біртуар пер
зенті, тума талант, ақын Төлеубай 
Үркімбаев та өз заманында елдің мұң
мұқтажын жырға қосқан ақындардың 
бірі болды. Халық ақынының алғашқы 
өлеңдері 1927 жылдан бастап баспа 
бетінде жариялана бастаған. Сол жыл
дары жарық көрген қазақ ақындарының 
«Он жылдағы олжа» атты жинағына 
бірнеше өлеңжырлары еніп, кейіннен 
газет беттерінде де жарияланды. Әде
биеттің түрлі жанрларына қалам 
тарт қан ақын өз заманындағы еңбек 
адамдарын жырлады, қоғамдағы жат 
құбылыстарды жария етіп, ел ертеңінің 
еңселі болуына қалам қарымымен 
сеп болды. Биыл қазақтың жазба әде
биетінде өзіндік орны бар айтыскер
ақын, шайыр, өткір сөздің шешені, Сыр 
сүлейлерінің бірі – Төлеубай Үркім
баевтың туғанына 120 жыл толып отыр. 

Ақынның 120 жылдығы қарсаңында 
аудандық мәдениет және өнерді дамыту 
орталығында «Тұғыры биік – мәңгілік 
ел» атты облыстық жас ақындар айты
сы өтті. Сыр сүлейін дәріптейтін ай
тыс аламанына облыстың әр ауданы
нан он айтыскер келді. Ақындардың 
өнерін сараптайтын  қазылар 
алқасының құрамында жыршы
термеші, ҚР Мәдениет қайраткері, ҚР 
білім беру ісінің құрметті қызметкері 
Жұмабек Аққұлов, республикаға 
танымал айтыскерақын, қазылар 
алқасының мүшесі Ержеңіс Әбдиев, 
ақын Төлеубай Үркімбаевтың баласы 
Қуанышбай  Төлеубаев болды. Аудан 
әкімінің орынбасары Жағыпар Тажма
ханов көрерменді Төлеубай атамыздың 
120 жылдығымен құттықтап, жас 
ақындарға сәттілік тіледі. 

Айтыстың алғашқы кезеңінде он 
ақын бес жұпқа бөлініп, еліміздің 
алғашқы және қазіргі астанасын 
жыр арқауы етті. Кіл мықтылар 
жиналған жыр бәйгесі тартысты өтті. 
Көрерменнің қолдауымен, қазылардың 
төрелігімен ақтық сынға өткен алты 
ақын Құлмамбетше айтыстың үлгісін 
құрып, сөз таластырды. Ондықтан 
үздік шыққан алты ақын айтыс алама
нын қыздырып, қазақ өнерінің биігін 
көрсетті. Қазылардың шешімімен 
бас жүлдені қызылордалық ақын 
Бақдәулет Әбілда алды. І орынды 
қазалылық  Бекзат Серіков, ІІ орынды 
қызылордалық Сандыбай Піржан ие
ленсе, ал жүлделі ІІІ орынды шиелілік 

жас ақын Айқын Төлеген, қазалылық 
Бекзат Әбдіхан мен қармақшылық 
Еркебұлан Серік өзара бөлісті. Қалған 
қатысушылар – қармақшылық Мәди 
Асанов, шиелілік Елдар Әмірхан, 
жалағаштық Перизат Мешітбай, 
қармақшылық Нұрай Өркенбекқызына 
ынталандыру сыйлығы табыстал
ды. Барлық қатысушылар арнайы 
дипломдарға, қаржылай сыйлықтарға 
ие болды. Асыл өнерден рухани азық 
алған жалағаштықтар көтеріңкі көңіл
күймен тарқасты. 

Нұржамила АЛМАСҚЫЗЫ,
М.АХМЕТОВ (сурет).

Бір қуанарлығы, бүгінде айтыс 
өнерінің айналасында жастар қатары 
көбейіп келеді. Демек, өресі биік өнер 
көші үзілмей, салмағы арта береді де
ген сөз. Айталық, жуырда облыстық 

жастар саясаты мәселелері басқар
масының қолдауымен, Асқар 
Тоқмағамбетов атындағы 
облыс тық мәдениет үйінде 
«Сыр елі және ХХІ ғасыр» 
қоғамдық қоры ұйымдастырған 

«Ұлттың айбыны – рух байлығы» атты 
республикалық жас ақындар айтысы 
осы сөзімізді орнықтыра түскендей. 
Шараны облыстық жастар саясаты 
мәселелері басқармасының басшысы 
Қуаныш Жанұзақов ашып, бұл айтыс 
өскелең ұрпақтың танымталғамын 
ұлт руханиятына бағыттауды, төл 
өнерді төрге оздыра отырып, ана 
тілінің қадірқасиетін арттыра түсуді 
көздейтінін айтты.

Айтысқа Қазақстан Республи ка
сының Мәдениет қайраткері, респу
бликалық "Ана тілі" газетінің бас ре
дакторы Жанарбек Әшімжан, «Рухани 
жаңғыру» орталығының бөлім бас
шысы, ғалым Серікбай Қосан, ақын 
Мамыр Байдәулет сынды әдебиет 
әлемінде ат оздырып жүрген таны
мал тұлғалар төрелік жасады. Ал 
шараның тізгінін ұстаған әйгілі айтыс
кер, жерлесіміз Мұхтар Ниязов жас 
ақындардың шабытына дем беріп, 
көшелі сөзімен көрермен көңілінде  
көркем әсер қалдырды.

Дүбірлі додаға  Ақтөбе, Қарағанды, 
Алматы қалалары мен Түркістан, 

Қызылорда облыстарынан барлығы 10 
жас ақын қатысты. Олар алғашқы ай
налымда аға мен іні, нағашы мен жиен, 
қыз бен жігіт жұбындағы сыйластық 
шеңберіне сай әзілқалжыңы жара
сымды әдемі айтыс жасады. Ал екінші 
айналымда сөз соңын Құлмамбетше 
қайым айтыспен қайырды. Айта 
кетейік, жас ақындардың бойынан 
айтыс деген арда өнерімізді ардақтап 
алып жүретін, сөз құдіретінің сыйы 
мен сыбағасын танып жүретін талпы
ныс пен табандылық байқалды.

Қазылардың шешімі бойынша 
бірінші орынды қызылордалық Сы
рым Әділбек иеленсе, екінші орын
ды Ақтөбе қаласынан келген Нар
тай Тілеуқұл мен қарағандылық 
Нұрмұхаммед Байсүгіров өзара 
бөлісті. Үшінші орын Алматыдан кел
ген ару Жібек Шахмарданға бұйырды. 
Жеңімпаздарға жастар саясаты 
мәселелері басқармасының дипломда
ры мен ақшалай сыйлықтары табыс
тал ды.                                                              

«Ойдан ой туады, ойламасаң, сөз қайдан ту-
ады» дегендей, көзбен көргенімді, жақсылардың 
жақсы істерін көпшілік қауымға «Сыр бойы» 
газеті арқылы білдіре отырып, ел азаматтарына 
алғысымды айтуды жөн көрдім.

«Қариясын қадірлеген ел азбайды» деген. 
Астананың 20 жылдығына орай, Арал мен Қазалы 
аудандарындағы алдыңғы буын өкілдері үшін саяхат 
ұйымдастырған облыс басшылығына және облыстық 
ардагерлер кеңесіне алғысымыз шексіз. 

Күздің жаймашуақ күндерінің бірінде Арал 
аудандық ардагерлер кеңесінің төрағасы Кішкене 
Айбосынов Астананың 20 жылдығына байланыс
ты елорданы көруге ауданнан бір топ ардагерлер 
баратындығын, Қызылорда теміржол вокзалында 
жиналып, бірге жүретіндігіміз туралы хабарлады. 

Теміржол вокзалында облыстық ардагер
лер кеңесі төрағасының орынбасары Күлай 
Ермағанбетова: «Осы істердің бірденбір ұйытқысы 
болған Сейілбек Шаухаманов ағамыз еді. 
Жолдарыңыз болсын, амансау, жақсы көңілмен елге 
оралыңыздар» деп шығарып салды.

Белгіленген вагонға мініп, купеге орналасқаннан 
кейін, бізге орта бойлы қыз келіп, өзін облыстық ар
дагерлер кеңесінің менеджері Сандуғаш Оспанқызы 
деп таныстырды. Біздерге жауапты қызмет жасай
тынын айта келіп, қасындағы жігіттерді танысты
ра бастады. Біздің сапарға жыршытермеші, жур
налист, видеоператор мен дәрігер қосылыпты. 
Әрқайсысының міндеті белгіленіп берілген. 
Сандуғаш біздің жолдан тамақ алып ішпеуімізді 
өтініп, қазықарта, айран, түрлі сусындар, шай, 
жемісжидектерді әрбір ардагерге жеткілікті етіп 
таратып берді. Шынын айту керек, біз мұндай 
құрметті күтпегенбіз. Қызмет жасаған балаларға 
«Алланың нұры жаусын сіздерге, келешектерің 
келісті, еңбектерің жемісті» болсын деп бата бердік.  

Әр купедегі ардагерлер жолда кездескен киелі 
жерлердің шежіретарихтарын білгенінше айта оты
рып, жыртермелерді тыңдап, күн мен түннің қалай 
өткенін білмей, шаршамайшалдықпай елордаға 
жақсы жеттік. Қонақүйге жайғасып, әлденіп 
алғаннан кейін Астананың орталық мешітінен бас
тап аралай бастадық. «Бәйтерек», «ЭКСПО2017», 
орталық музей, «Думан» ойынсауық орталығын, 
Қызылорда облысының Астананың 20 жылдығына 
тартуы – ғарыш айлағын көріп бір жасап қалдық. 
Есіл бойын жағалай бой көтерген биік үйлер, меке
мелер, әртүрлі ғимараттар алыстан көз тартады.

Музейдегі жәдігерлер бізге өткеннің әр сәті ке
лешек үшін құнды екендігін ұқтырды. Елбасы ба
стамасымен жүзеге асып жатқан «Рухани жаңғыру» 
бағдарламасы арқылы кешегінің өнегесі ұлықтала 
берерін ойлағанда көңіліміз шарықтады.

Сердалы ШАЛБАЕВ,
Арал ауданы Жаңақұрылыс 

ауылдық ардагерлер 
кеңесінің төрағасы, КСРО 

Денсаулық сақтау 
саласының үздігі.

Тарихы терең туған  қаламыз 
Қызылорданың  200 жылдық мерейтой-
ын тойлауда  қалалық кітапханалар да 
қалыс қалған  жоқ.  

Қалалық №16 кітапхананың  ұйым
дастыруымен  «Қызылорда қыз мет көрсету 
және сервис» колледжі студенттері мен 
мұғалімдері арасында «Сырдың сұлу 
шаһары»  атты жыр сағаты өткізілді.

Жыр сағаты  колледж сту денті 

Арай Мұзапбарованың орын дауындағы      
 Р.Тай  ман  ның  «Қы зылорда» әнімен бастал
ды. Шарада қа лалық орта лық тандырылған 
кітап  ханалар жүйе сі директорының орын
баса ры Айнұр Қыдырәліқызы, әдіс кер 
Сәуле Кеңесқызы, колледж директорының 
тәрбие ісі жөніндегі орынбасары Балым
ша Ескермесқызы  мерекеге орай жылы 
лебіздерін білдірді. Кітапхананың белсенді 
оқырмандары Қарақат Қалам, Айзада Ку
пешова, Сағыныш Қадірбек, Ақнұр Абай, 

Аружан Сұлтанбекқызы жергілікті ақындар     
М.Әміреев, Ш.Сариев, Ә.Тәжібаевтың 
өлеңдерін мәнерлеп оқып, жырдан шашу 
шашты. Сондайақ «Сырдың сұлу шаһары»  
атты  кітап көрмесі дайындалып, оқырман 
қауымға  туған жердің тарихынан сыр 
шертетін туындылар таныстырылды.     

Ш.КҮЛМАҒАНБЕТОВА,
№16 кітапхананың 

кітапханашысы.

ҰЛТ АЙБЫНЫ – РУХ БАЙЛЫҒЫ 

Rızashylyq

Күріш 
салысын 

жоғары бағамен 
қабылдаймын. 
Байланыс тел.:
8 702 599 92 11

(31)

Хабарландыру

Ардагерлердің 
алғысы шексіз

СЫРДЫҢ СҰЛУ ШАҺАРЫ

Бұл байқауда жас дизайнерлер сахна стилі 
мен ұлттық нақышты үйлестірген. Себебі, 
аталған шараның басты мақсаты – ұлттық 
мәдениетті ескере отырып, жаңа сахналық 
стиль қалыптастыру, көрермен талқысына 
ұсыну. Бұл жас сәнгерлерге қолдау көрсету, 
отандық, тіпті шетелдік нарыққа дайындаудың 
бір жолы екені де белгілі. Айта кету керек, 
«Сән мен сахна» халықаралық фестивалінің 
онжылдық тәжірибесі, сән әлеміндегі орны 
бар. Осы кезге дейін ұлттық сән индустрия
сында 50ден аса маман даярланған. 

Байқауда көрермендер сырбойылық «Зе
ре», «Ажар», «Қолөнер», «Ләззат Рамазано
ва» сынды сән үйлерінің топтамасын тама
шалады. Ал дизайнерлердің туындысын 
ҚР халық әртісі Нұржамал Үсенбаева, 
«Mo dels producthіon» компаниясының ди
ректоры Ирина Байжанова және Ханым 
Айдашқызы бағалады. Сондайақ, фестиваль
да Өзбекстаннан, Ақтөбе және Маңғыстау об
лыстарынан арнайы келген сәнгерлердің сән 
топтамалары көрсетілді. 

Бұл байқауға арулар классикалық және 
кешкі көйлектер коллекциясын жаңа стиль
де дайындаған. Байқағанымыз, сән үйлері 
ұлттық нақышқа ерекше мән берген, 
себебі қазір ұлттық киім трендте. Байқау 
қорытындысы бойынша да этникалық 
стильді кеңсе киімдерімен шебер үйлестірген 
«Қолөнер» сән үйі жеңімпаз атанды.

Сән 
индустриясы 
Сыр 
сахнасында

Қызылорда қаласының 200 жылдығына 
орай «Сән мен сахна» халықаралық фестивалі 
аймақтық жас сәнгерлер арасында «Күнекей қыз» 
номинациясы бойынша байқау өткізді. Жобаның 
авторы, жерлесіміз, Қазақстанның еңбек сіңірген 
қайраткері, этнолог – Ханым Айдашқызы. 

Айдана ЖҰМАДИНОВА.СБ

Жалағаштағы жыр додасы


